
Davomi 3-betda

VILOYAT IQTISODIYOTINI BARQAROR RIVOJLANTIRISH, 
AHOLI BANDLIGINI TA’MINLASH USTUVOR MAQSADGA AYLANADI

O‘zbekiston Respublikasi Prezidenti Shavkat Mirziyoyev aholi hayoti, hududlar rivoji bilan yaqindan 
tanishish maqsadida 11-12-iyul kunlari Farg‘ona viloyatida bo‘ldi.

Davomi 2-betda

Tashrifning ikkinchi kuni Quva tumanida 
Fargʻona viloyatini ijtimoiy-iqtisodiy rivoj-
lantirishga qaratilgan ustuvor vazifalar 
muhokamasi yuzasidan yigʻilish boʻlib oʻtdi.

Prezident Shavkat Mirziyoyev oʻsib bo-
rayotgan aholi talabini taʼminlash uchun 
iqtisodiyotni izchil rivojlantirish zarurligini 
taʼkidladi.

— Fargʻona katta viloyat. Hozirgi kunda 
aholi 4 milliondan oshdi. Bunday oʻsish bi-
lan 2030-yilga borib, 5 millionga yetadi. Bu 
aytishga oson. Lekin ushbu raqam ortida qan-
cha masʼuliyat va javobgarlik bor. Har yili 
yangi bogʻcha va maktablar, uylar qurish, yuz 
minglab ish oʻrinlari yaratish zarur. Shuning 
uchun hozirgi tahlikali zamonda qanday qilib 

iqtisodiyotimizni barqaror qilamiz, degan 
savol hammamizni qiynashi kerak, — dedi 
Prezident. 

Soʻnggi yetti yilda viloyatda katta oʻzga-
rishlar boʻldi. Yoʻl, suv, yer, uy-joy, taʼlim va 
tibbiyot infratuzilmasi yaxshilandi. Kiritil-
gan investitsiyalar hajmi 3 karra oʻsdi. Tovar 
aylanmasi 10 mil lion dollardan oshgan 122 ta 
korxona paydo boʻldi.

Eksport ham oshyapti. Bu koʻrsatkich 
oʻtgan yili 722 million dollarni tashkil etdi. 
Fargʻonalik korxonalar 60 ta yangi bozorga 
kirib bordi.

Lekin 19 ta korxonada quvvatlar pasay-
gan. 3 ta loyihani ishga tushirish kechik-
kan. 6 ming 700 ta korxonada ish  oʻrinlari 

kamaygan. Oʻtgan yili eksport qilgan 135 
ta korxona bu yil hali chetga mahsulot sot-
magan.

Viloyat sanoat oʻsishi boʻyicha respub-
likada eng oxirgi oʻrinda. Shuncha sharoit 
boʻla turib, Fargʻonada oʻtgan yili bor-yoʻgʻi 
220 million dollarlik meva-sabzavot eksport 
boʻlgan. Atigi 30 foiz ip- kalava qayta ishlan-
moqda.

Roʻyxatga olingan 545 ta tadbirkor hi-
sobraqam ochmagan, mingdan oshigʻi bank 
orqali aylanma qilmagan. Shu bois, ishchi-
lar toʻlayotgan daromad soligʻining yarmini 
tuman budjetida qoldirish masalasi qoʻyildi. 
Bu orqali tumanda manfaat koʻpayishi, tad-
birkorlarni “soyadan” chiqarishi aytildi.

Mamlakatimizda kambagʻallikni qis-
qartirish boʻyicha koʻp ishlar bajarildi. Ishsiz 
va muhtojlarga bank-moliya orqali koʻmak-
lashish yoʻlga qoʻyildi. Endi yangicha yon-
dashuvga ehtiyoj sezilyapti.

Davlatimiz rahbari buni Bogʻdod tumani 
misolida tahlil qilib, tizim takomillashtiri-
lishini aytdi. 

— Kambagʻal deb qancha nafaqa toʻlag-
animiz bilan, ish topib bermasak, yana ijti-
moiy yordamga qayta-qayta kelaveradi, bo-
qimandalik kuchayib boraveradi. Shu bois, 
endi kambagʻallikni qisqartirish va ijtimoiy 
himoya bir tizimda boʻladi. Buni respublika-
da Ijtimoiy himoya agentligi boshqaradi, — 
dedi Shavkat Mirziyoyev.

Yigʻilishda viloyat iqtisodiyotini rivojlan-
tirish boʻyicha ustuvor vazifalar muhokama 
qilindi.

Oʻzbekiston Prezidentining 10-iyuldagi 
qaroriga koʻra, “Qoʻqon” erkin iqtisodiy zo-
nasining hududi Quvasoy shahrining Pakana, 
Kokilon va Soʻfon mahallalaridagi 210 gek-
targa kengaytirildi. U yerda 2026-yil oxiriga-
cha kamida 1 milliard dollar miqdoridagi in-
vestitsiyalar oʻzlashtirilishi, 11 mingdan ortiq 
ish oʻrni yaratilishi, yiliga 965 million dollar-
lik mahsulot ishlab chiqarilishi belgilangan. 
Mutasaddilarning bu boradagi vazifalari yana 
bir koʻrsatib oʻtildi.

Shuningdek, Xitoy tajribasi asosida 19 ta  
tuman-shaharning har biri  sanoatning aniq 

yoʻnalishiga ixtisoslashtirilib,  sanoat zonalari 
tashkil qilinadi.

Yuqori qoʻshilgan qiymat yaratish va ish 
oʻrinlarini koʻpaytirish sharti bilan qoʻshimcha 
1 ming 210 gektar yer ajratiladi. Buning uchun 
viloyat hokimligi huzurida direksiya tashkil 
qilinib, ushbu yerlar uning ixtiyoriga berila-
di. Mahalliy tadbirkorlar sanoat zonalaridagi 
binolarni ijaraga yoki muddatli sotib olishi 
mumkin boʻladi.

Sanoatni tuman va mahallaga tushirish 
uchun infratuzilma xarajatlariga 50 million 
dollar ssuda ajratiladi. 161 ta yirik mahalla-
da ham 4-5 qavatli sanoat markazlari tashkil 
qilinadi.

Qadrli vatandoshlar!
Hurmatli Fargʻona ahli!
Avvalambor, siz, azizlarni  “Oltin  vodiy” 

durdonasi boʻlgan Fargʻona shahrida bunyod 
etilgan muazzam majmua — “Yangi Oʻz-
bekiston” bogʻining ochilishi bilan chin qal-
bimdan samimiy muborakbod etaman.

Hech shubhasiz, Yangi Oʻzbekistoni-
mizning yana bir moʻjizasi boʻlgan mana 
shunday goʻzal va betakror bogʻning barpo 
etilishi haqida soʻz yuritganda, sizlar bi-
lan 2021-yil 28-sentabrda Prezident saylovi 
arafasida boʻlib oʻtgan uchrashuvimizni 
esga  olishimiz tabiiydir. Oʻshanda Fargʻona 
shahrida 300 gektar maydonda Ekoshahar 
va “Yangi Oʻzbekiston bogʻi”ni barpo etish 
haqida kelishib olgan edik.

Oʻtgan davr mobaynida bu ulkan loyi hani 
roʻyobga chiqarish masalasini siz, azizlar bi-
lan birgalikda yana bir necha bor muhokama 
qilib, fikr almashgan edik. Kuni kecha ushbu 
hududda barchamiz orzu qilgan, zamonaviy 
qulayliklarga ega boʻlgan “Yangi Oʻzbekis-
ton” bogʻi qurib bitkazilganini koʻrib, gʻoyat 
xursand boʻldim.

Ushbu istirohat bogʻi milliy anʼanalarimiz 
va jahondagi ilgʻor bogʻlar andazalariga mos 
holda, yuksak talablar asosida barpo etilgani-
ni alohida taʼkidlashni istardim.

Jonajon Oʻzbekistonimizning yorqin tim-
sollaridan biri sifatida qad  rostlagan bunday 

fayzli va muhtasham  maskan barchamizga 
muborak boʻlsin!

Aziz doʻstlar!
Sizlarga yaxshi maʼlumki, mamlakatimiz-

da amalga oshirayotgan barcha oʻzgarish va 
islohotlarimiz zamirida inson qadrini yuksal-
tirishdek buyuk maqsad mujassamdir.

Bugun sizlar bilan birgalikda Fargʻona 
zaminida shu ezgu maqsad yoʻlida yana bir 
ulkan amaliy qadam qoʻydik, desak, ayni 
haqiqatni aytgan boʻlamiz.

Chindan ham, 70 gektar maydonni egal-
lagan, oʻzining betakror qiyofasi, noyob 
manzarali daraxtlari, zamonaviy dam olish 
infratuzilmasi bilan mamlakatimizda alohida 
oʻrin egallaydigan ushbu muazzam istirohat 
bogʻini aylanar ekanmiz, u shu yurtning egasi 
boʻlgan vatandosh larimiz uchun, ularning 
baxtu saodati uchun xizmat qiladigan soʻlim 
va tarovatli maskan sifatida bunyod etilgani-
ga ishonch hosil qilamiz.

Ayniqsa, bu yashil makonning 65 
ming aholi uchun moʻljallangan “Yangi 
Oʻzbekis ton” turar joy massivi hududida 
barpo etilgani uning ijtimoiy ahamiyati-
ni yanada oshiradi. Keksa-yu yosh barcha 
shahar ahli, mehmonlar va turistlar bu yer-
da koʻngilli dam olishi, tabiat bilan oshno 
boʻlib, bu zaminning musaffo havosidan 
bahramand boʻlishi uchun barcha sharoitlar 
yaratilgani diqqatga sazovordir.

Bogʻ hududida 55 kilometr irrigatsiya tar-
moqlari, 11 ta sugʻorish quduqlari, 16 kilo-
metrdan ziyod uzunlikdagi kanal barpo etil-
gani, bu yerni 32 ming tup buta va manzarali 
daraxtlar bezab turgani, aziz bolajonlarimiz 
uchun oʻnlab turdagi zamonaviy attraksionlar 
oʻrnatilgani ham bu fikrni yaqqol tasdiqlaydi.

Kecha men bogʻ hududida Oʻzbekiston 
Qahramoni, xalqimizning ardoqli farzandi, 
rahmatli Lolaxon Murotova nomidagi qish-
loq xoʻjaligiga ixtisoslashtirilgan kasb-hunar 
maktabi uchun barpo etilgan yangi bino bilan 
ham tanishdim.

Ishonchim komilki, ushbu bilim maskani-
dan kelgusida Lolaxon opaning koʻplab mu-
nosib izdoshlari yetishib chiqadi.

Bu yerdagi yana bir muhim madaniy in-
shoot — 4 ming tomoshabinga moʻljallangan 
zamonaviy amfiteatr haqida alohida toʻxtalib 
oʻtmoqchiman.

Barchamizga ayonki, Fargʻona — buyuk 
sanʼatkorlar va ijodkorlar yurti. Bu goʻzal 
zamindan yetishib chiqqan  Halima Nosirova, 
Mukarrama Turgʻunboyeva, Saodat Qobu-
lova, Tamaraxonim, Maʼmurjon Uzoqov, 
Joʻraxon Sultonov, Tavakkal Qodirov, Mu-
rodjon Ahmedov kabi el suygan atoqli sanʼat 
ustalari, Oʻzbekiston Qahramoni, xalq shoiri 
Erkin Vohidov, shuningdek, Yoʻldosh Su-
laymon, Oxunjon Hakimov, Anvar Obidjon, 
Enaxon Siddiqova singari hassos shoir va 

adiblar xalqimizning faxr-u gʻururi hisobla-
nadi.

Bugun mana shunday shukuhli makonda 
ana shunday ulugʻ zotlarning, taʼbir joiz boʻl-
sa, ruhi poklari ham shod boʻlmoqda, desak, 
yanglishmagan boʻlamiz.

Mazkur amfiteatr sahnasi Fargʻona vodiy-
sining, xususan, maqom va askiya kabi nodir 
sanʼat anʼanalarini davom ettiradigan isteʼ-
dodli yoshlarimiz uchun oʻziga xos ijodiy 
parvoz maydoniga aylanadi, ular oʻzlarining 
yangi-yangi asarlari bilan xalqimizni xush-
nud etib, milliy madaniyatimiz ravnaqiga 
munosib hissa qoʻshadilar, deb ishonaman.

Fursatdan foydalanib, jonajon  Vatanimiz 
mustaqilligining 33 yillik bayrami arafasi-
da Fargʻona ahliga, butun xalqimizga mana 
shunday munosib sovgʻa tayyorlagan qoʻli-
gul quruvchi va muhandislarga, meʼmor va 
bogʻbonlarga, mutasaddi rahbarlarga, bu 
ezgu ishga hissa qoʻshgan barcha-barcha 
yurtdoshlarimizga chin qalbimdan samimiy 
minnatdorlik bildiraman.

Fargʻona elining mana shunday savobli 
ishlari yanada koʻpaysin, xalqimizning bar-
cha ezgu orzu-umidlari roʻyobga chiqsin!

Ushbu soʻlim va betakror maskan bar-
chamizga yana bir bor muborak boʻlsin!

Shavkat MIRZIYOYEV,
O‘zbekiston Respublikasi Prezidenti

FARG‘ONA SHAHRIDAGI “YANGI O‘ZBEKISTON” 
BOG‘INING OCHILISHIGA BAG‘ISHLANGAN TANTANALI 

MAROSIM ISHTIROKCHILARIGA
oddiy hayotda katta 

tafakkurlarni ulgʻaytirmoqda

JO‘ShQIN 
EVRILIShLAR

O‘zbekiston Respublikasi 
mustaqilligining 33 yilligiga

Oʻzbekiston janubida 
joylashgan bu voha oʻziga xos 
tarixi, tabiati, qadriyatlari 
bilan maʼlum va mashhur. 
Odamlari tanti va mard. 
Bilganimiz, ana shu tanti 
odamlarning aksariyati bundan 
yetti-sakkiz yil burun yurtdan 
tashqariga ishlash uchun ketar, 
qaytganida oʻz manzillari 
taraqqiyotdan uzilib qolgandek 
tuyulaverardi. Kishilar ham 
chetda koʻrganlarini alohida 
“tayyorgarlik” bilan bayon 
etishar: “Ehhe, biz ulardan 
20-30 yillar ortdamiz, hali-
beri ulardek boʻlmaymiz”, 
deyilardi.

Voha ham garchi uch qoʻshni davlat 
bilan chegaradosh boʻlsa-da, yoʻllar yopiq, 
mamlakat ichidan birgina Qashqadaryo 
tomondan keluvchi yoʻlga koʻz tikilardi, 
xolos. 

Ulkan evrilishlar shunday sodir boʻladiki, 
bir vaqtning oʻzida uning zarbi dunyo 
shovqinidan qochib, purviqor togʻlarda 
otarini oʻtlatib yurgan qoʻychuvonning oddiy 

hayotidan tortib,  jabhalar,  tarmoqlar, sohalar, 
tizimlargacha,  hattoki katta-yu kichikning 
tafakkurida-da katta oʻzgarish yasaydi.

Ana shu evrilishlar, ana shu toʻlqin esa 
bora-bora renessanslar yaratgan. Mamlakat 
janubidagi Surxon vohasining bugungi 
qiyofasi qanday, deysizmi? 

2 SIYOSAT YANGI O‘ZBEKISTON
“Oʻzbekiston — 2030” strategiyasi 57-maqsadida raqamli texnologiyalarni rivojlantirgan 
holda mamlakatni mintaqaviy axborot texnologiyalari xabiga aylantirishga doir ustuvor 

vazifalar belgilangan. Xususan, mazkur yoʻnalishdagi xizmat va dasturiy mahsulotlar 
eksporti hajmini 5 milliard dollarga yetkazish maqsad qilingan.

Boshlanishi 1-betda

VILOYAT IQTISODIYOTINI BARQAROR RIVOJLANTIRISH, 
AHOLI BANDLIGINI TA’MINLASH USTUVOR MAQSADGA AYLANADI

Davlatimiz rahbari Fargʻonada sa noat ga 
katta turtki beradigan loyihalarni koʻpaytirish 
zarurligini taʼkidladi.

Xususan, energetika, neft-gaz va kimyo 
sohalarida 2 milliard dollarlik loyiha amalga 
oshiriladi. 700 million dollarlik investitsiya 
hisobidan 230 turdagi yangi qurilish 
materiallari ishlab chiqarish tashkil etiladi.

Elektr texnikasi sanoatida 420 million 
dollarlik, avtomobilsozlikda 500 million 
dollarlik loyihalar amalga oshiriladi. 
Jumladan, Quvasoyda elektromobilni 
zaryadlash stansiyasi hamda qishloq xoʻjaligi 
texnikalari ishlab chiqarish rejalashtirilgan. 
Toʻqimachilik tarmo gʻida 300 million 
dollarlik loyiha orqali ip-kalavani qayta 
ishlashni 60 foizga olib chiqish moʻljallangan.

Qishloq xoʻjaligi sohasi tahlil qilinar 
ekan, soʻnggi uch yilda 110 ming aholiga 
dehqonchilik qilish uchun 25 ming gektardan 
ziyod yer ajratilgani qayd etildi. Bu yerlarda 
uch martagacha hosil olish muhimligi aytildi.

Fargʻona tumanida 200 gektarda sanoat 
usulida Italiya va Polshaning serhosil 
malina navlari ekiladi. Qoʻshtepa va 
Yozyovonda yuqori hosildor bodom, 
shaftoli, gilos va olxoʻri bogʻlari barpo 
etiladi. Yirik bogʻbonlarning yerida 
muzlatkichli omborlar tashkil qilinadi.

Bogʻbon-tadbirkorlar uchun qator 
yangiliklar eʼlon qilindi. Meva-sabzavotni 
saqlash, saralash va qayta ishlash 
loyihalariga xorijiy valyutada olingan 
kreditlarning 6 foizgacha qismi qoplab 
beriladi. Quvasoy shahridagi 616 ta 
fermerning ogʻirini yengil qilish uchun yer 
soligʻi yarmiga kamaytiriladi.

Fargʻonada turizm salohiyati ham 
katta. Sayyohlarga qulaylik yaratish uchun 
Shohimardon va Yordon qishloqlariga 
vertolyot parvozini yoʻlga qoʻyish, “Vodil” va 
“Oq-qiya” postlariga xalqaro maqom berish 
masalasi koʻrib chiqildi. Mutasaddilarga 
ushbu qishloqlar va Vodil shaharchasining 
master-rejasini ishlab chiqish vazifasi 
qoʻyildi. Fargʻona tumanini turistik rek-
reatsion zona qilish boʻyicha topshiriq berildi.

Yigʻilishda Quva tumanida qishloq 
xoʻjaligi, hunarmandchilik va xizmatlarni 
rivojlantirish, Qoʻqon va Margʻilon sha-
harlarida koʻp qavatli uylar, sanoat 
korxonalari, madaniyat va turizm maskanlari 
barpo etish masalalariga alohida toʻxtalib 
oʻtildi.

Yosh avlod qalbi va ongiga ona yurtga 
muhabbat va sadoqat, bugungi tinch-oso-
yishta hayotimizni qadriga yetish hamda 
shukronalik tuygʻularini chuqur singdirish 
ishlarini yangi bosqichga koʻtarish maqsadida 
Qoʻqon va Margʻilonda nuroniylar, imom-
xatiblar, mahalla faollaridan iborat Oqsoqollar 
kengashi va ota-onalar guruhlarini tuzish 
taklifi ilgari surildi.

Yigʻilganlar ushbu taklifni qoʻllab-
quvvatlab, tarbiyasi ogʻir yoshlarni 
toʻgʻri yoʻlga solish, adashgan, murakkab 
vaziyatga tushib qolgan yoshlarga oʻz 
oʻrnini topishida yordam berish, ularni 
maʼrifatga chorlash, maʼnaviyatini 
yuksaltirish boʻyicha tajriba yaratilsa, bu 
butun respublikaga namuna boʻlishiga 
ishonch bildirdi.

Umuman, viloyat hokimi va 
oʻrinbosarlari, shahar va tuman rahbarlari 
masʼuliyatini oshirib, yil yakuniga qadar 
asosiy kapitalga 2,1 milliard dollar 
qoʻshish, 400 ming odamni band qilish, 
80 ming oilani kambagʻallikdan chiqarish 
boʻyicha xalq oldida kafolat berdi. 
Viloyat kengashi deputatlari komissiya 
tuzib, buni nazoratga oladi.

Bank va hududiy filiallar boshliqlari ishlab 
chiqarish, xizmatlar, bandlik dasturlarini 
moliyalashtirish rejalari boʻyicha hisobot 
berdi.

Davlatimiz rahbari jamoatchilik vakillari 
bilan ochiq muloqot oʻtkazdi.

Shundan soʻng Prezident “Uz-Segang” 
qoʻshma korxonasining intensiv bogʻini 
koʻzdan kechirdi. Tadbirkorning muammo va 
takliflarini soʻradi.

Korxonaga Quva tumanidan qariyb 2 
ming gektar va Quvasoy shahridan 1 ming 
600 gektar yer ajratilgan.

Bu adirlik ilgari foydalanilmaydigan 
yaydoq joylar edi. Davlatimiz rahbarining 
2020-yil iyunda Fargʻona viloyatiga tashrifi 

chogʻida tadbirkorning bu yerda bogʻ 
yaratish taklifi qoʻllab-quvvatlandi.

Hozir mazkur agroloyiha bosqichma-
bosqich amalga oshirilmoqda. Dastlabki ikki 
yilda 450 gektar yerda intensiv bogʻ yaratilib, 
tomchilatib sugʻorish yoʻlga qoʻyildi. 
Eksportbop gilos va shaftoli koʻchatlari 
hosilga kirib qoldi.

Kelgusi ikki yilda qayta oʻzlashtirilgan bu 
yerlarda yana 980 gektar intensiv bogʻ barpo 
etiladi. Shuningdek, ekoturizm va logistika 
markazlari ishga tushiriladi. Eng muhimi, 
yana qoʻshimcha 200 ta doimiy, 3 mingta 
mavsumiy ish oʻrni paydo boʻladi.

Oʻtgan yili korxona tomonidan fermer 
xoʻjaliklari va xonadonlardan 1 ming 700 
tonna gilos, shaftoli va anor yigʻib olinib, 5 
million dollardan ziyod eksport qilindi. Bu yil 
eksport miqdorini 15 million dollarga yetkazish 
rejalashtirilgan.

Korxona faqat meva yetishtirish bilan 
cheklanmaydi. Italiya, Turkiya, Janubiy 
Koreya va Xitoydan ilgʻor texnologiyalar 
keltirilib, mahsulotlarni saqlash, qayta 
ishlash, qadoqlash yoʻlga qoʻyilgan.

Prezident bu kabi loyihalarni koʻpaytirish 
zarurligini taʼkidlab, buning uchun 
qanday taklif boʻlsa, qoʻllab-quvvatlashga 
tayyorligini bildirdi.

Shu yerda viloyatdagi agrosanoat 
mahsulotlari namoyish etildi. Sohadagi 
kelgusi rejalar taqdimot qilindi. 

Viloyatda 48 ming 300 gektar bogʻ va 
tokzor mavjud boʻlib, uning 3 ming 400 
gektarini intensiv bogʻlar tashkil etadi. 
Ke yingi toʻrt yilda 6 ming 400 gektar 
bogʻ va 2 ming 900 gektar tokzorlar 
barpo etilgan. Shuningdek, 1 ming 400 
gektarda tomchilatib sugʻorish tizimi 
joriy etilgan.

Bu yil yana 3 ming 400 gektar intensiv 
bogʻ va tokzorlar barpo qilinib, 2 ming 400 ta 
ish oʻrni yaratilishi moʻljallangan.

Shu bilan Prezident Shavkat 
 Mirziyoyevning Fargʻona viloyatiga tashrifi 
yakunlandi.

Ziyodulla JONIBEKOV,
Ikrom AVVALBOYEV,

OʻzA muxbirlari

— “Vishi Krishi Tashkent” korxonasi tomonidan 
qiymati 11,5 milliard soʻmlik “Ekstremal turizm xizmatini 
tashkil etish” loyihasi ishga tushirilib, yangi ish oʻrinlari 
yaratildi. Bundan tashqari, Prezidentimizning 2023-
yil 8-avgustdagi farmoni doirasida Moʻynoq tumanida 
amalga oshirilishi rejalashtirilgan 4 ta loyihaga investitsiya 
kiritish sharti bilan toʻgʻridan toʻgʻri 66,3 gektar yer ajra-
tildi, — deydi Moʻynoq tumani hokimining investitsiya 
va tashqi savdo masalalari boʻyicha oʻrinbosari Quralbay 
Xojalepesov. — Shuningdek, “Olmaliq Muynoq quruvchi” 
korxonasining qiymati 78,7 milliard soʻmlik loyihasini 
amalga oshirish uchun 49,3 gektar yer maydoni ajratib 
berildi. Qamish va yogʻoch chiqindilaridan mebel, 
MDF buyumlar, laminatlangan paket, LDSP, OSP va 
SIP panellari ishlab chiqarish natijasida 100 ta ish oʻrni 
ochilishi koʻzda tutilgan.

Tumanda chorvachilik va tuyachilikni rivojlantirish 
maqsadida “Muynoq Yangiyul chorvador” korxonasi 
hamda baliqchilikni kengaytirish va xizmat koʻrsatish 
shoxobchasi ochish uchun “Kvaklaster Jasmine Gold 
group” korxonasiga 6 gektardan maydon toʻgʻridan toʻgʻri 
ajratib berilgan.

— 2024-yilda Moʻynoq tumanidan qiymati 16 million 
dollarlik mahsulot eksport qilish belgilangan edi. Joriy 
yil iyuliga qadar 11 million 118 ming dollarlik sanoat va 
meva-sabzavot mahsulotlari chet elga sotildi, — deydi 
Quralbay Xojalepesov. — Tumanimizdagi “Shuan Yuan” 
qoʻshma korxonasi 1 million 905,5 ming, “Korporaciya 
Aral San Bao” qoʻshma korxonasi 944,8 ming, “Artemia 
Bioresurs Akvakultura” korxonasi 921,4 ming va “Global 
Trading Exsport” korxonasi 504,5 ming dollarlik artemiya 
mahsulotlari eksport qildi.

Oʻtgan yili Orol dengizining bugun saqlanib qolgan 
akvatoriyasi boʻyida “Aral Plaza” yangi turistik kompleksi 
qad rostlagan edi. Mazkur majmua “Vishe Krishi Tashkent” 
qoʻshma korxonasi tomonidan bunyod etildi. Kompleks 
ekstremal turizm yoʻnalishi boʻyicha xizmat koʻrsatadi. 
Bu yerda oʻtovlar, zamonaviy restoran, VIP zal, sauna va 
boshqa xizmat turlari mavjud.

— “Vishe Krishi Tashkent” qoʻshma korxonamiz, 
asosan, chet davlatlarga artemiya sistatalarini eksport qilish 
bilan shugʻullanadi. Shu bilan birga, Moʻynoq tumaniga 
kelayotgan mahalliy va xorijlik sayyohlarga qulaylik 
yaratish, xizmat koʻrsatish maqsadida ushbu kompleksni 
tashkil qildik, — deydi “Aral Rlaza” turistik kompleksi 
direktori va tashkilotchisi Saidali Rasulov. — Moʻynoq 
tumanining sayyohlik imkoniyati juda katta. Bundan 
oqilona foydalanish lozim. Dengiz boʻyida turistlar 
uchun mobil aloqa va internet tarmogʻidan foydalanish 
imkoniyati xam mavjud. Majmuamizda sayyohlar uchun 

“Oʻzbekiston — 2030” strategiyasi 57-maqsadida 
raqamli texnologiyalarni rivojlantirgan holda 
mamlakatni mintaqaviy axborot texnologiyalari xabiga 
aylantirishga doir ustuvor vazifalar belgilangan. 
Xususan, mazkur yoʻnalishdagi xizmat va dasturiy 
mahsulotlar eksporti hajmini 5 mil liard dollarga 
yetkazish maqsad qilingan.

Buning uchun hududlarda axborot texnologiyalari 
infratuzilmasi va venchur bozorini rivojlantirish, “local to 
global” tamoyili orqali mahalliy korxonalarni eksportga 
olib chiqish, yurtimizda xalqaro kompaniyalarning 
ofislarini ochish kabi koʻplab choralar koʻzda tutilgan. 

Dunyo tajribasida ilmiy tadqiqotlar, axborot 
texnologiyalari, startap gʻoyalar, kompyuter savodxonligiga 
juda katta eʼtibor beriladi. Shunday ekan, iqtisodiy 
taraqqiyotga erishish yoʻli faqatgina ilm-fan yutuqlari va 
yangi texnologiyalar orqali boʻladi.

Axborot texnologiyalari parklari esa mana shunday 
maqsadlarni oʻzida mujassam etgan. Axborot-
kommunikatsiya texnologiyalarini rivojlantirishning 
muhim shartidan biri dasturiy mahsulot va raqamli 
xizmatlarni taqdim etish uchun qulay shart- sharoit yaratish, 
ularni ichki hamda tashqi bozorga olib chiqish, innovatsion 
ishlanmalarni ragʻbatlantirishdan iborat.

Qanday soha boʻlishidan qatʼi nazar, uning istiqboli 
va rivojlanishini zamonaviy texnologiyalarsiz tasavvur 
etish juda mushkul. Ayniqsa, hududlarda faoliyat 
boshlayotgan Axborot texnologiyalari parklari, 
ixtisoslashtirilgan maktablar hamda oʻquv markazlari, 
qolaversa, startap gʻoyalarning ilgari surilishi aholi 
turmush tarzi va farovonligi yaxshilanishiga olib keladi 
hamda u yerdagi mahalliy rivojlanish darajasiga ijobiy 
taʼsir qiladi.

Shu bois, mamlakatimizda ushbu yoʻnalishni jadal 
rivojlantirishga alohida eʼtibor qaratilmoqda. Bu borada, 
ayniqsa, tadbirkorlarga qulay muhit yaratilayotgani, 
koʻplab imtiyozlar taqdim etilayotgani ayni muddao 
boʻlmoqda. Jumladan, soha rivojiga qoʻshimcha 
sharoitlar yaratish maqsadida axborot texnologiyalari 
yoʻnalishiga ixtisoslashgan kompaniyalar hududlardagi 
boʻsh turgan binolarga bir yil muddatga bepul 
joylashtiriladi. Iqtidorli dasturchilarga bir yil ichida 
boʻlib-boʻlib toʻlash sharti bilan kompyuter va 
texnikalar beriladi hamda ayni yoʻnalish boʻyicha 50 
dan ortiq mutaxassisni ishli qilgan kompaniyalarning 
bir yil davomidagi ish haqi xarajatining 15 foizgacha 
qismi qoplab beriladi. Umuman, hisob-kitoblarga koʻra, 
shunday yangi imkoniyatlar tufayli joriy yilda axborot 
texnologiyalari xizmatlari hajmini ikki barobar oshirish 
mumkin.

Oʻtgan yil dekabr oyida Prezidentimiz huzurida 
mazkur sohani rivojlantirish va davlat boshqaruvini 
raqamlashtirish boʻyicha ustuvor vazifalar yuzasidan 
oʻtkazilgan videoselektor yigʻilishida ham masʼullarga 
qator topshiriqlar berilgan edi. Jumladan, mazkur 
yoʻnalishda xizmatlar hajmini 20 trillion soʻmga, 
eksportini 800 million dollarga yetkazish, tarmoqlarda 
130 ta axborot tizimini joriy qilish va davlat xizmatining 
750 ta  turini   toʻliq raqamlashtirish borasidagi rejalarni 

ishlab chiqish belgilandi. Xoʻsh, mazkur vazifalar ijrosi 
bugun qay tarzda kechmoqda? 

— Strategiyada eksport qiluvchi rezidentlar 
sonini 200 taga oshirish, shu jumladan, xorijiy kapital 
ishtirokidagi kompaniyalarni 30 taga koʻpaytirish, 
kompyuter dasturlash va autsorsing xizmatlari hajmini 
10 trillion soʻmga va ularning eksportini 800 million 
dollarga yetkazish maqsad qilingan, — deydi Axborot 
texnologiyalari parki boʻlim bosh ligʻi Sherzod 
Abdurahmonov. — Davlatimiz rahbari tomonidan 
oʻtkazilgan yigʻilishda ham ikki tomonlama soliqqa 
tortishning oldini olish, majmua hududida Angliya 
huquqini joriy etish, rezidentlar uchun soliq imtiyozlarini 
2040-yilgacha uzaytirish, umuman, bu sohaga 100 yillik 
qulaylik yaratish boʻyicha takliflar ham muhokama 
qilingandi.

Videoselektor yigʻilishida berilgan topshiriqlardan 
biri rezidentlar tomonidan amalga oshiriladigan 
eksportni bir milliard dollarga yetkazish vazifasi edi. 
Ayni paytgacha bu borada salmoqli ishlar amalga 
oshirilmoqda. Ushbu yoʻnalishdagi yirik xorijiy 
korxonalarni Oʻzbekis ton bozoriga jalb qilish, ularni 
shu yerdan turib  dunyoga oʻz xizmatlarini koʻrsatish 
orqali yurtimizda yangi ish oʻrinlarini yaratish va 
valyuta tushumlarini koʻpaytirish maqsadida “Zero 
Risk”, “local to global” dasturlari yaratilgan.

“Zero Risk” dasturi doirasida eksport bilan 
shugʻullanuvchi xorijiy korxonalarga Toshkent 
shahridan tashqari 13 ta hududda mahalliy hokimliklar 
bilan birgalikda tayyorlab qoʻyilgan binolar bir yil 
muddatga bepul foydalanishga berilmoqda. Bundan 
tashqari, bu binolarni zamonaviy texnologiyalar bilan 
jihozlash ishlari ham bizning zimmamizda. 

Sh.Abdurahmonovning qoʻshimcha qilishicha, 
ushbu dastur doirasida bir qator soliq va infratuzilmaviy 
preferensiyalar ham koʻzda tutilgan. Bu imtiyozlarning 
ishga tushishi xorijiy korxona egalarining yurtimizda 
faoliyat yuritishga boʻlgan ishonchini yanada oshirishga 
xizmat qilmoqda. Natijada rezidentlar soni 2200 dan 
oshdi. Quvonarlisi, ularning aksariyati eksport bilan 
shugʻullanib kelmoqda.

Umuman olganda,  keyingi yillarda Oʻzbekiston 
AKTni rivojlantirish va raqamlashtirish sohasi, ayniqsa, 
elektron davlat xizmatlarini koʻrsatishda yuqori 
natijalarga erishdi. Shu bilan birga, Janubiy Koreya, 
Rossiya, Estoniya, Xitoy bilan davom etayotgan 
hamkorlik bilan bir qatorda Germaniya, Buyuk 
Britaniya, AQSH, Singapur, Yaponiya kabi texnologik 
jihatdan rivojlangan davlatlarni mamlakatimizning 
ushbu sektoriga jalb qilish, xalqaro hamkorlar 
geografiyasini diversifikatsiya qilish muhim ahamiyatga 
ega.

Ushbu dastur va muassasa rezidentlariga 
yaratilayotgan sharoit va imtiyozlar natijasida bir 
qator yirik xorijiy korxonalar yurtimizda oʻz ofislarini 
ochdi. Masalan, axborot texnologiya lari taʼlimiga 
ixtisoslashgan “Epam systems” uchun Oʻzbekiston 
bozori yangilik emas. 2019-yildan buyon Axborot 
texnologiyalari parki eng faol  rezidentlardan. Sohaga 

ixtisoslashgan birinchi universitet ham ushbu 
kompaniya bilan hamkorlikda ishga tushirildi.

Bugun dunyo boʻyicha 60 mingdan ortiq ishchi-
xodimga ega AQSHning “Yepam systems” korxonasi 
ham yurtimizda mingdan ortiq ishchi oʻrnini yaratdi. 

Shu oʻrinda yana bir muhim jihat. Oʻtgan yillarda 
bizda faqatgina axborot texnologiyalariga bogʻliq 
boʻlgan korxonalar parklarning rezidentlari boʻlgan. 
Joriy yildan boshlab esa nafaqat shu soha bilan 
shugʻullanadigan korxonalar, balki moliyaviy, iqtisodiy 
konsalting yoʻnalishdagi korxonalar ham muassasa 
rezidentlari boʻlishi mumkin va eng asosiysi, barcha soliq 
imtiyozlaridan toʻliq foydalanish huquqiga ega. 

Albatta, xorijiy korxonalarni bu yoʻnalishga 
jalb qilish, ularning ilgʻor tajribalarini oʻrganish va 
amaliyotda qoʻllash muhim. Shu bilan bir qatorda, 
bu yoʻnalishda mahalliy korxonalarni eksportga olib 
chiqish ham dolzarb ahamiyatga ega. Bu borada “local 
to global” dasturi qoʻl keladi. 

— Bu dastur yurtimizda mazkur yoʻnalishdagi 
korxonalarni eksportga chiqarishga koʻmaklashadi, 
— deydi Axborot texnologiyalari parki boʻlim bosh 
menejeri Jahongir Normatov. — Mazkur yoʻnalishdagi 
korxonalarga biz tashqaridan, yaʼni xalqaro bozorlardan 
buyurtmalar olib kelib topshiramiz. Bu borada joriy yil 
boshidan buyon axborot texnologiyalari yoʻnalishidagi 
30 dan ortiq korxonaga ana shunday xizmatlar 
koʻrsatildi. Yil oxiriga qadar ularning sonini 50 taga 
yetkazish rejalashtirilgan.

Shu bilan birga, mazkur dastur asosida eksportchi 
korxonalarga chetdan ekspert jalb qilishda yaqindan 
koʻmaklashilmoqda. Xalqaro konferensiya, forumlarda 
qatnashish istagida boʻlgan rezidentlarga 50 foiz 
xarajatlari kompensatsiya qilib berilmoqda.  

Yuqorida qayd etganimizdek, yangi imkoniyatlar 
hisobiga joriy yilda soha xizmatlari hajmini 2 barobar 
oshirish va eksportini bir milliard dollarga yetkazish zarur. 
Bunga erishish uchun, avvalo, chet tili va texnologiyalarni 
chuqur biladigan kadrlar kerak. Shu bois, Raqamli 
texnologiyalar vazirligiga joriy yilda 8 ming nafar eng 
iqtidorli yoshlarni saralab, nufuzli xalqaro kompaniyalar 
talabiga mos dastur asosida oʻqitish vazifasi qoʻyilgan edi.

— Yigʻilishda davlatimiz rahbari tomonidan “Har 
bir mahallada kamida ikki nafar dasturchi” loyihasini 
joriy etish topshirigʻi berilgan edi, — deydi Raqamli 
taʼlimni rivojlantirish markazi boʻlim boshligʻi 
Akbarxoʻja Anvarxonov. — Bu das turda 30 ming yigit-
qizni xalqaro darajadagi til sertifikatlari uchun oʻqitish 
rejalashtirilgan. Ayni paytgacha bu yoʻnalishda 11 
mingdan ortiq yoshlar oʻqitilib, tegishli sertifikatga ega 
boʻldi.

Markazda xalqaro sertifikatlarni kompensatsiya 
qilish dasturi ham mavjud. Bu dastur asosida xalqaro 
darajadagi sertifikatlarga ega boʻlgan yoshlarga 
darajasiga qarab 30 dan 60 foizgacha xarajatlari qoplab 
berilmoqda.

Iqtidorli yoshlar bilan ishlash yoʻnalishida turli 
dasturlar koʻzda tutilgan. Aslida, bu yoʻnalishda 
mutaxassislarni maktab yoshidan boshlab tayyorlab 
borish maqsadga muvofiq. Buning uchun turli 
yoʻnalishlarda kompleks ish olib borilmoqda. Jumladan, 
turli tanlov, olimpiada, musobaqalar oʻtkazish yoʻlga 
qoʻyildi. 

Maʼlumki, Oʻzbekiston 2026-yilda Xalqaro 
informatika olimpiadasiga mezbonlik qiladi. Nufuzli 
olimpiadani yuqori saviyada oʻtkazish va unda 
yoshlarimizning munosib ishtirok etishini taʼminlash 
maqsadida 5-8 sinflarda oʻqiyotgan yoshlar orasidan 
maktab, tuman, viloyat va respublika bosqichlarida eng 
munosiblari tanlab olindi. Ayni paytda ularni xalqaro 
olimpiadaga tayyorlash uchun mashgʻulotlar olib 
borilmoqda.

Xulosa oʻrnida taʼkidlash kerakki, mazkur 
yoʻnalishga yangi Oʻzbekiston taraqqiyotining muhim 
drayveri sifatida qaralayotgan ekan, soha rivojining 
muhim shartlaridan biri — yetuk mutaxassislar 
tayyorlash. Umuman olganda, bu yoʻnalishdagi ustuvor 
vazifalar ijrosi “Oʻzbekiston — 2030” strategiyasi 
va boshqa muhim hujjatlarda belgilangan yuksak 
maqsadlarga erishishimizga xizmat qilishi bilan 
ahamiyatlidir.

Lutfulla SUVONOV,
“Yangi Oʻzbekiston” muxbiri

barcha sharoitlar yaratilgan. Shu asnoda moʻynoqlik 50 
kishi ish bilan taʼminlandi.

Tumandagi “Moynaq mineral duzi” korxonasi 2019-
yili faoliyatini boshlagan, oyiga 2 million 800 ming 
tonna tuz ishlab chiqarmoqda. Polipropilen qoplar ishlab 
chiqarish ham yoʻlga qoʻyilgan. Korxona ishga tushirilishi 
bilan mahalliy aholining doimiy bandligi taʼminlandi.

— Korxonamizda oliy navli ekstra tuz ishlab 
chiqarilayotir hamda mamlakatimizning barcha 
hududlariga yetkazib berilmoqda. Shu bilan birga, 
Gruziyaga ham eksport qilinyapti. Boshqa xorijiy 
davlatlarga sotish boʻyicha shartnomalar tuzilmoqda. 
Kelajakda korxona faoliyatini kengaytirish rejamiz bor, 
— deydi korxona direktori oʻrinbosari Ravshan Adxamov.

Tumanda faoliyat yuritayotgan “Moʻynoq agro 
servis” korxonasida bugun 70 xotin-qiz ishlamoqda. Bu 
yerda tikilayotgan maxsus kiyim-kechaklarga talab ortib 
bormoqda.

Moʻynoq tumanidagi “Bozataoʻ” ovul fuqarolar 
yigʻinida ish boshlagan “Muynak LDSP” korxonasi 
tomonidan yiliga 50 ming kub metr DSP ishlab chiqarish 
yoʻlga qoʻyildi. Buning uchun 81 milliard 208 million 
soʻmlik investitsiya yoʻnaltirildi. Uzoq Moʻynoq 
tumanida oddiy qamishdan bozorbop ana shunday qurilish 
materiallari ishlab chiqarilmoqda.

Bugun ushbu korxonaga qamish yetkazib berish 
maqsadida “Qazaqdarya” ovul fuqarolar yigʻinidagi hokim 
yordamchisining qoʻllab-quvvatlovi bilan mahalladagi 
ishsiz fuqarolarga 30 dan ortiq mototexnika imtiyozli 
kredit hisobidan olib berildi. Ushbu fuqarolar korxonaga 
oʻrta hisobda bir oyda 30-35 tonna qamish yetkazib 
bermoqda.

Oʻtgan asrda baliqlari bilan dovruq qozongan 
moʻynoqliklar bugungi sharoitga moslashib, oʻz 
brendlarini yaratmoqda. Bu esa Orolboʻyida yangi sanoat 
markazi paydo boʻlayotganidan darak beradi.

Minajatdin QUTLIMURATOV,
“Yangi Oʻzbekiston” muxbiri

“O‘zbekiston — 2030” strategiyasi Islohot

RAQAMLI KELAJAK 
Axborot texnologiyalari parki 

rezidentlari soni 2200 dan oshdi

Mamlakatimizda keyingi yillarda milliy axborot tizimini shakllantirish, davlat 
va jamiyat hayotining barcha jabhalarida zamonaviy axborot-kommunikatsiya 
texnologiyalaridan foydalanishga qaratilgan koʻlamli ishlar amalga oshirilmoqda. Bu 
sohaning yuqori surʼatdagi taraqqiyoti, shuningdek, Oʻzbekistonning global dunyoga 
tizimli transformatsiyalashuvi, birinchi navbatda, mamlakat yoshlari va ularning 
ijtimoiylashuviga xizmat qilishi bilan muhim ahamiyat kasb etmoqda.
Shu bilan birga, yoshlarning ilmiy va ijodiy salohiyatini oshirish, intellektual bilimini 
namoyon qilishi, analitik fikrlashi uchun zarur sharoitlar yaratishga alohida eʼtibor 
qaratilayotir.

MOʻYNOQLIKLAR OʻZ 
BRENDINI YARATMOQDA

Moʻynoq tumanida joriy yilning oʻtgan 6 oyida qiymati 1,5 milliard 
soʻmlik 3 ta hududiy investitsiya loyihasi ishga tushirildi. Masalan, 
“Alieva Sarbinaz” fermer xoʻjaligi tomonidan qiymati 500 million 
soʻmlik umumiy ovqatlanish markazi, “Aymuratov Begdaulet” 
xususiy korxonasi tomonidan qiymati 613 million soʻmlik dam 
olish maskani bunyod etildi. Yana bir yangi loyiha — “Muynak 
Turdimurat” xususiy korxonasida non va non mahsulotlari ishlab 
chiqarish yoʻlga qoʻyildi.

YANGI O‘ZBEKISTON
Termiz. Tarix, bugun va kelajakni oʻzida mujassam etgan bu shaharda oʻn yillarning nari-berisida ham 

toʻkilay deb turgan paxsa devorli pastqam hovlilar va oʻnqir-choʻnqir loy koʻchalardan iborat mahallalar 
boʻlardi. Termizda ikki qavatdan yuqori bino qurish mumkinmasmish, deyilardi. Holbuki, viloyatda oʻtgan 

asrning 80-yillarida qurilgan 16 qavatli hokimlik binosi bork-u, deb savol bersangiz,  
baribir mumkinmas ekan, degan joʻngina javob berilardi.

Boshlanishi 1-betda

6,3 kilometr uzunlikda yashil maydonlar barpo 
etildi. Bu esa hududdagi havo haroratining 
maʼlum darajada pasayishiga yordam beradi.  

Raqamlarga eʼtibor qaratsak. Bundan uzoq 
boʻlmagan yillarda Termiz shahrida asosan 
ikki va toʻrt qavatdan iborat 321 ta uy bor edi. 
Keyingi yillarda esa viloyat markazida amalga 
oshirilgan ulkan bunyodkorlik natijasida 421 ta 
yangi, zamonaviy koʻp qavatli uy-joy bunyod 
etildi. Umumiy maydoni 866 ming kvadrat metr 
boʻlgan 15 ming 466 xonadon foydalanishga 
topshirildi. 3700 xonadondan iborat 7, 9, 
10 qavatli 87 ta, oʻnlab 12, 14 va 16 qavatli 
zamonaviy uy-joy qurib bitkazildi. 

— Taʼlim xodimi boʻlganim sabab, bir 
holatni aytsam. Vohada faqat bitta oliygoh 
boʻlar va unga ham turli nayrang va gʻirrom 
oʻyinlar orqali oʻqishga kirish holatlari 
kuzatilgan, — deydi xalq deputatlari 
Termiz shahar Kengashi deputati Dilbar 
Normurodova. — Hamma poytaxtga 
oʻqishga ketishga intilar, qolganlar yelkasiga 
toʻrvaxaltasini ortib, xorijga yoʻl olardi. 
Bugun Termizdagi oliygohlarda qoʻshni 
va olis davlatlardan talabalar kelib tahsil 
olyapti. Masalan, tibbiyot yoʻnalishida 
Hindiston davlatining oʻzidan 200 dan ortiq 
talaba Termizga kelib, kasb sir-asrorlarini 
oʻrganyapti.

Yangilanayotgan 
“janub gavhari”

Yana bir gap. Bugun vohada amalga oshi-
rilayotgan barcha bunyodkorlik ishlarida ma-
halliylashtirish dasturi ijrosining taʼminlan-
ayotgani ham ayni haqiqat. Axir bir paytlar 
metallni-ku qoʻyib turing, oddiy gʻisht ham 
chetdan olib kelinardi. Bugun esa yangi-
lanayotgan “janub gavhari” — Termiz 
shahri import oʻrnini bosuvchi mahal-
liy mahsulotlardan qad rostlamoqda. 

Vohada ham qurilish material-
lari sanoatini rivojlantirish, sohaga 
investitsiyalar jalb qilish, mahsu-
lotlarni mahalliylashtirish orqali 
ularning importini optimallashti-
rishga alohida eʼtibor berilyapti. 

Surxondaryo viloyatida 
oʻtgan yillar davomida inves-
titsiya va hududiy dasturlar 
doirasida koʻplab sanoat korxo-
nalari, xizmat koʻrsatish sohasi-
dagi loyihalar ishga tushirildi. 
Natijada minglab yangi ish oʻrinlari 
yaratildi. 

Iqtisodiyot tarmoqlarini rivoj-
lantirish, tadbirkorlar fao liyatini qoʻllab-

quvvatlash, inves titsiyalarni jalb qilgan holda 
yangi va innovatsion loyihalarni amalga 
oshirish iqtisodiy islohotlarning eng muhim va 
 eʼtiborli jihati sanaladi. 

Vohada yirik ishlab chiqarish korxonalari 
ish boshlayaptiki, ayni jihatlar bozorlarning 
toʻkin va arzon boʻlishi qatori aholi bandligiga 
xizmat qilmoqda. Keyingi 5 yillikning mahsuli 
sifatida yuzlab korxonalarni keltirish mumkin. 

Viloyatdagi yirik ishlab chiqarish, xizmat 
koʻrsatish va qurilish kabi yigirmadan 
ortiq korxonalarni bir maqsad sari, yurt 
taraqqiyoti, xalq farovonligiga xizmat 
qilish yoʻlida jamlagan “Surxon Sanoat 
Qurilish” kompaniyasi fikrimiz tasdigʻi. Bu 

yerda bugun xomashyodan tortib, tayyor 
mahsulotgacha ishlab chiqarish zanjiri tashkil 
etilgan. 

Bu ham, oʻz navbatida, qurilayotgan 
uy-joylarning tannarxi arzonga tushishiga 
xizmat qilmoqda. Xususan, kompaniya 
tarkibidagi 30 ga yaqin korxonalar tomonidan 
metall konstruksiyalar, beton, quruq qurilish 
aralashmalari, inert materiallar, DSP, granit 
va gabbro, gipsokarton, gazobeton va gʻisht 

12 ta uy monolit usulida  qurilyapti. Ochigʻi, shu 
kunga qadar faqat gorizontal holda joylashgan 
3-4 qavatli uylar bunyod etilgan boʻlsa, endi 
ularning oʻrnini tik, osmonga qarab yoʻnalgan, 
seysmik zonaga moslashtirilgan mustahkam, 
yengil konstruksiyali, chidamli va bexatar 
binolar egallamoqda. 

— Bu shahar qadimiy tamaddun 
markazlaridan biridir. Tarixi buyuk shahar 
keyingi yillarda oʻzining yangi rivojlanish 
davrini boshdan kechirmoqda. Hech 
mubolagʻasiz, shaharni bugun katta qurilish 
maydoniga qiyoslash mumkin. Zamonaviy 

shaharsozlik talablari asosida bunyod 
etilayotgan koʻp qavatli turar joylar, 

savdo, madaniy va maishiy hamda 
maʼmuriy inshootlar, keng va ravon 
yoʻllar, yashil maydonlar shahar 
koʻrkiga koʻrk qoʻshmoqda, — 
deydi mehnat faxriysi, termizlik 
jurnalist Abdulla Xolmirzayev. 
— Megapolis shaharlar bilan 
boʻylashayotgan Termiz bugun 
tom maʼnoda Oʻzbekistonning 
janubdagi gavhariga aylanmoqda.

“Inson qadri uchun” 
tamoyili amalda

Surxondaryodek poytaxtdan olis-
dagi viloyatning chekka hududlariga ham 

infratuzilma kirib borayotgani islohotlar 
samarasi eng quyigacha yetib borayotganidan 
darak beradi. Aslida, shunday boʻlsagina, 
barcha manzillarda hayot sifati birdek oʻzgarib 
boradi, tadbirkorlik rivojlanadi, insonlarning 
tafakkuri, yashash tarzi oʻzgaradi.

Toʻgʻrisi, avvallari poytaxtga, viloyat va 
tumanlar markazlarida yashashga intilgan 
odamlar koʻpchilik boʻlardi. Bugun ular 
oʻrnini oʻqib, ishlab, soʻngra oʻz uyiga qaytib 
kelib yashayotganlar egallayapti. Bu, avvalo, 
inson qadri yuksalayotganidan, oddiy qish loq 
sharoitida ham shaharnikidan qolishmaydigan 
sharoitlar yaratilayotganidan dalolat. 

Birgina Surxondaryoning oʻzida “Obod 
xonadon — obod koʻcha — obod mahalla” 
mezonlari asosida qishloq va mahallalardagi 
minglab insonlar hayotida tub oʻzgarishlar, 
yangiliklar roʻy berdi. Hududlarni kompleks 
rivojlantirish maqsadida mahallalardagi 
yoʻl-transport infratuzilmasi, muhandislik-
kommunikatsiya tarmoqlari va ijtimoiy soha 
obyektlarida qurilish va obodonlashtirish 
ishlari amalga oshirilib, uy-joylar 
taʼmirlandi, taʼlim va tibbiy xizmat sifati 
zamon talablariga moslashyapti, ichimlik 
suv, gaz hamda elektr energiya taʼminoti 
yaxshilandi. 

Xususan, Boysun tumanidagi “Duoba”, 
Shoʻrchi tumanidagi “Xushchekka”, Muzrabot 
tumanidagi “Bogʻi eram”, Uzun tumanidagi 
“Madaniy turmush”, Oltinsoy tumanidagi 
“Obshir” mahalla fuqarolar yigʻinlarida 
yashayotgan aholi hayotida tom maʼnoda 
yangi sahifa ochildi. Hudud infratuzilmasini 
yaxshilash maqsadida qariyb 103 kilometr 
yoʻllar tekislandi. Mahalla, tibbiyot 
punktlari, maktab binolari rekonstruksiya 
qilindi, qoʻshimcha binolar qurildi.  Tungi 

chiroqlar oʻrnatilib, koʻchalarning har ikki 
tomoni obodonlashtirildi. 

— Sohada ham “inson qadri uchun” tamo yili 
asosida muhim chora-tadbirlar ishlab chiqilgan. 
Bunda aholini toza ichimlik suv va uy-joy bilan 
taʼminlash, ijtimoiy soha obyektlarini bunyod 
etish, elektr energiyasi va gaz taʼminotini 
yaxshilash, aholi bandligini oshirish, 
foydalanishdan chiqqan yerlarni oʻzlashtirish, 
eksport va investitsiya hajmini koʻpaytirish 

orqali iqtisodiy oʻsishni taʼminlash, qurilish 
materiallari ishlab chiqarishga moʻljallangan 
“Indus trial zona”lar tashkil etish, taʼlim va 
tarbiya sifatini tubdan yaxshilash  masalalari 
ustuvorlik bilan belgilab olindi, —  deydi 
Oʻzbekiston Respublikasi Prezidentining 
Surxondaryo viloyatidagi Xalq qabulxonasi 
mudiri Abduhakim Eshmurodov. — Natijada 
bir vaqtlar xalq qabulxonalari idoralari oldida 
turnaqator boʻladigan murojaatchilar keskin 
kamaygan. Aksincha, minnatdorlik xatlari,  
odamlarning shuk rona ifodalari salmogʻi 
sezilarli ortgan. 

Viloyat aholisini toza ichimlik suv bilan 
taʼminlash borasida ham salmoqli ishlar 
qilinayotir. Aholining markazlashgan ichimlik 
suv bilan taʼminlanish darajasi bu yilga kelib, 
70 foizga yetkazildi. 

Prezidentimiz 2021-yilda Surxondaryoga 
tashrifi davomida voha shimolidagi “Toʻpalang” 
suv ombori ulkan va toza manba ekanini 
taʼkidlab, uni aholiga yetkazish boʻyicha loyiha 
tayyorlash vazifasini qoʻygan edi. 

Viloyat aholisi uchun ana shu muhim 
ijtimoiy loyiha doirasida ushbu havzadan to 
Termiz shahrigacha 380,2 kilometr masofaga 
metall quvurlar tortilmoqda. Uning 159 
kilometri magistral, 221 kilometri shahar va 
tumanlarni bogʻlovchi ichki tarmoqlardir. 
Shuningdek, suv tozalash, bosimni 
kamaytirish va suv yigʻish  inshootlari 
qurilmoqda. Qiymati 286,7 million dollarga 
teng mazkur yirik lo yiha asosida 500 ga 
yaqin mahalladagi 1 million 700 mingdan 
ortiq aholining toza ichimlik suv muammosi 
hal etilishiga erishiladi. 

— Bugungi kungacha loyiha doirasida 
yuzlab kilometr masofaga quvurlar  tortilmoqda. 
Suv tozalash, bosimni kamaytirish va suv yigʻish 
inshootlari barpo etilmoqda. Ushbu loyihaning 
birinchi bosqichi ishga tushirilib, dastlab 
Sariosiyo, Denov, Shoʻrchi va Qumqoʻrgʻon 
tumanlariga qadar toza  obihayot yetib bordi. Bu 
jarayon jadallik bilan davom etmoqda, — deydi 
mutaxassis Tolib Joʻrayev. 

Surxondaryo keng iqtisodiy imkoniyatlari, 
noyob geografik va transport salohiyati bilan 
mamlakatimiz hayotida oʻz oʻrniga ega. 
“Alpomish” dostonidagi obrazlardagidek qalbi 
keng, mehnatkash voha aholisi istiqlolning 33 
yilligini ham munosib qarshilab, sobitqadam va 
yaratuvchanlik ishqi hamda peshana teri bilan 
bundan-da katta iqtisodiy yutuqlarni qoʻlga 
kiritishga bel bogʻlagan. 

Boysunda 16 qavatli uylar
Yaqin orada vohaning togʻli va aholisi eng koʻp 

hududi boʻlgan Denov tumanida ham zamonaviy 
konstruksiyalar asosida qurilgan 4 ta 16 qavatli 
osmonoʻpar turar joy foydalanishga topshirildi. 
Taʼkidlash oʻrinliki, uy-joylarga ehtiyoj yil sayin 
ortib boryapti. Avvallari 3-4 oila bir hovlida 
yashagani ham bor gap. Chunki har kimning yangi 
uy sotib olishga qurbi yetmasdi. 

Bugun esa aholining uy-joyga boʻlgan 
ehtiyojini qondirishga qaratilgan qarorlarning 
qabul qilinishi, ayniqsa, ayollarning quvonchiga 

sabab boʻlmoqda. Shaharcha koʻrinishini olgan 
mazkur hududda yana ikkita 14 qavatli va ikkita 
12 qavatli uy barpo etilmoqda. Bu degani, yaqin 
kunlarda yana 260 xonadon egalari moʻjazgina 
vataniga ega boʻladi. 

Vohada qurilish materiallari sanoatini jadal 
rivojlantirish, mahalliy foydali qazilmalarni qayta 
ishlashga investitsiyalarni jalb etish, klaster usulida 
raqobatbardosh mahsulotlar ishlab chiqarish va 
eksport qilishga alohida eʼtibor qaratilmoqda. 

Tahlillar shuni koʻrsatmoqdaki, 2016-yilda 
sohaga jami 360 million dollarlik investitsiya 
jalb qilingan boʻlsa, keyingi yillarda bu 
koʻrsatkich 1 milliard 620 million dollarni 
tashkil etmoqda. Toʻgʻridan toʻgʻri xorijiy 
investitsiyalar esa 72,5 million dollardan 1 
milliard 145 million dollarga yetkazildi. Ishlab 
chiqarish haj mi 190,4 milliard soʻmdan 496,2 
milliard soʻmga oshirildi. Joriy yil yakuni 
bilan esa 595 milliard soʻmga teng qurilish 
mahsulotlari tayyorlash koʻzda tutilgan. 

Xullas, Surxondaryoda kechagina uy-joy 
qaygʻusida oʻylanib yurgan yurtdoshimiz bugun 
shinamgina uyiga mehmon chaqiryapti. Necha 
yillar davomida ijarama-ijara yurib, qiynalgan 
qay bir tanishimiz esa imtiyoz orqali endi oʻz 
uyiga ega boʻldi. Yil boʻyi oʻchoq boshidan nari 
ketmagan oʻzbek ayollarining ham koʻksiga 
shamol tegdi. 

Haqiqatan, bugun zamonaviy meʼmoriy 
loyihalar asosida bunyod etilayotgan 
osmonoʻpar uy-joylar, ijtimoiy soha obyekt lari, 
keng va ravon yoʻllar gavhar shodasi singari 
Termiz shahrining va tuman markazlarining, 
qishlogʻ-u ovullarning-da koʻrkam qiyofasini 
koʻz-koʻz qilmoqda.

Sarvar TOʻRAYEV, 
“Yangi Oʻzbekiston” muxbiri

Oʻnlab manzillarda bir vaqtning oʻzida 
koʻkka boʻylagan kranlarning toʻxtovsiz 
harakati ortidan osmon tomon yuksalayotgan 
aholi maskanlari, xalqaro magistral yoʻllargina 
emas, davlat va mahalliy ahamiyatga ega, 
balki ichki koʻchalargacha asfalt yotqizish 
jarayonlari, eng olis qishloqlarda ham aholining 
ijtimoiy, iqtisodiy hayoti yuqori darajada 
takomillashayotgani, bittagina oliy taʼlim 
muassasasi bor viloyatda endilikda 6 ta xuddi 
shunday oliygoh ochilgani va endilikda chet 
davlatlardan ham bu yerda talabalar tahsil 
olayotgani, muhimi, endi odamlar tafakkuridagi 
katta oʻzgarishlar “boʻlar ekan-ku” degan 
mohiyat bilan boyiyotganini koʻrish-kuzatish 
mumkin.

Bugungi kunga kelib, mintaqani bogʻlovchi 
muhim savdo koridori ham aynan vohadan 
oʻtadigan boʻldi. Qoʻshnilar sari chegaralar 
ochildi.  

Xuddi shunday. Surxondaryoda roʻy 
berayotgan yangilanishlarning shiddati 
shunchayin tezkor, koʻlami va qamrovi gʻoyat 
kengki, ularga vaqtdan ilgarilab, oʻzib ketgan 
islohotlar, deya taʼrif berish mumkin. Vohaning 
shahar-u qishloqlari uzra oʻzgarishlar epkini 
esmoqda. Obodonchilik ishlari avjida. El-
yurt bunyodkorlik ogʻushida. Yangila nishlar 
xalqimizning tinch hamda farovon turmush 
kechirishiga, odamlarning oʻz hayotidan rozi 
boʻlib yashashiga xizmat qilyapti, muhimi shu. 

Tuxum pishar emish 
yoz issigʻida

Termiz. Tarix, bugun va kelajakni oʻzida 
mujassam etgan bu shaharda oʻn yillarning 
nari-berisida ham toʻkilay deb turgan paxsa 
devorli pastqam hovlilar va oʻnqir-choʻnqir 
loy koʻchalardan iborat mahallalar boʻlardi. 
Termizda ikki qavatdan yuqori bino qurish 
mumkinmasmish, deyilardi. Holbuki, viloyatda 
oʻtgan asrning 80-yillarida qurilgan 16 qavatli 
hokimlik binosi bor-ku, deb savol bersangiz, 
baribir mumkinmas ekan, degan joʻngina javob 
berilardi. 

Bugun pastqam uylar oʻrnida yuzdan 
ortiq koʻp qavatli koʻrkam turar joy binolari, 
aholiga tezkor va namunali xizmat  koʻrsatuvchi 
obyektlar hamda ijtimoiy-maʼmuriy binolar 
bunyod etilyapti. Endi 20 qavatdan ham baland 
imoratlar qurilib, aholi istiqomat qilayotgani 
ham bor gap. 

Bu binolarni qurishda shaharsozlikning 
soʻnggi yutuqlariga tayanilgani yaqqol koʻzga 
tashlanadi. Masalan, 1-qavatda maishiy xizmat 
koʻrsatish majmualari joylashgan boʻlsa, qolgan 
qavatlari esa turar joy hisob lanadi. 2 va 3 
xonadan iborat bu uylarning tashqi, yaʼni fasad 
qismi katta yoʻlning meʼmoriy koʻrinishini 
hisobga olgan holda bir-birini takrorlamaydigan 
qilib ishlab chiqilgan. 

— Ochigʻi, keyingi yillarda qad 
rostlayotgan osmonoʻpar uylar hech kimning 
tushiga ham kirmagandi. Ayniqsa, ulardagi 
shinam xonadonlarni aytmaysizmi, koʻrib ham 
quvonasiz, ham havas qilasiz, — deydi mehnat 
faxriysi Shokir Xoʻjayev. — Koʻz oʻngimda 
Termiz issiq bir manzildan soʻlim va koʻrkam, 
yashil maskanga, xorijiy sayyohlar mehmon 
boʻlib ketguvchi goʻzal bir hududga aylandi. 

Yurtimiz janubida joylashgani bois, vohada 
harorat anchagina issiq. Ayniqsa, yozning 
chillasida Termiz shahridagi havo harorati 
50 darajagacha koʻtariladi. Hududning 
mana shunday oʻziga xos issiq iqlimini 
moʻtadillashtirish maqsadida “Termiz” 
kanalining yangi oʻzani qurildi. “Mehridaryo”, 
“Beruniy” va “Ibn Sino” koʻchalari boʻylab 
oʻtgan ushbu kanalni bunyod yetish uchun 7,1 
milliard soʻm mablagʻ ajratildi. Kanal boʻylab 

Oʻzbekiston Respublikasi mustaqilligining 33 yilligiga

oddiy hayotda katta tafakkurlarni ulgʻaytirmoqda
JO‘ShQIN EVRILIShLAR

kabi qurilish mahsulotlari ishlab chiqarilyapti. 
Shuningdek, ushbu yoʻnalishga zamonaviy 
texnika va malakali mutaxassislar, sifatni 
nazorat qilish laboratoriyalari ham jalb qilingan.

Ayni paytda viloyatda qurilayotgan 
koʻp qavatli uylarning 30 foizida gʻishtdan 
foydalanilayotgan boʻlsa, 70 foizi monolit 
usulida bunyod etilmoqda. 

Albatta, qurilishda oʻziga xos meʼyorlar bor. 
Unga koʻra, hududning seysmik va yongʻin 
xavfsizligi birinchi navbatda oʻrganiladi. 
Termiz shahridagi “Farovon” massivida 
foydalanishga topshirilgan 8 ta 7 qavatli uy-joy 
gʻishtdan bunyod etilgan. Ayni payt da esa 9, 
12, 14, 16 qavatli, jami 808 xonadondan iborat  

“Rasmiy statistika toʻgʻrisida”gi qonun hamda Oʻzbekiston Respublikasi statistikasini 
rivojlantirishning milliy strategiyasi qabul qilinishi bu boradagi islohotlarni yanada 

samarali amalga oshirish, rasmiy statistika maʼlumotlarini shakllantirishda zamonaviy 
ilmiy yondashuvlarni keng qoʻllash imkonini yaratdi.

Muvofiqlashtirishning tartibli usuli

Yangicha yondashuvlar

S ohada ilmiy yondashuvlar 
boʻyicha ishlarni davom 
ettirish maqsadida agentlik 
tomonidan joriy yilda ham 

statistikaning turli yoʻnalishlari boʻyicha 
salkam 20 ta yangi uslubiy hujjatlarni 
va 10 ga yaqin statistik tadqiqotlarni 
amaliyotga joriy etish hamda mavjudlarini 
takomillashtirish koʻzda tutilgan.

Jumladan, joriy yilda makroiqtisodiy 
indikatorlar va milliy hisob lar, atrof-muhit 
statistikasi, ishlab chiqarish faoliyati 
bilan shugʻullanuvchi, bozor xizmatlarini 
koʻrsatuvchi jismoniy shaxslarning hamda 
shaxsiy avtotransport egalari tashish 
faoliyatining tanlanma kuzatuvini tashkil 

etish va oʻtkazish boʻyicha qator yangi 
uslubiy nizom, tartib va qoʻllanmalar ishlab 
chiqilishi kutilmoqda.   

Shu bilan birga, asosiy demografik 
koʻrsatkichlarni shakllantirish boʻyicha 
birlamchi manbalar maʼlumotlarini 
kodlashtirish hamda axborot xavfsizligini 
taʼminlash yoʻnalishlarida yangi uslubiy 
hujjatlar amaliyotga joriy etiladi.

Alohida taʼkidlash lozimki, keyingi 
yillarda qabul qilingan qonunchilik 
hujjatlari bilan statistika organlarining 
mustaqilligi yanada mustahkamlangani 
natijasida hozirgi kunda davlat organlari va 
ularning mansabdor shaxslari tomonidan 
statistika organlari faoliyatiga, jumladan, 
statistika uslubiyatlarini shakllantirishga 
aralashish holatlari mavjud emas.

Barcha statistika uslubiyatlari agentlik 
huzuridagi Kadrlar malakasini oshirish 
va statistik tadqiqotlar institutining yetuk 
olimlari va ilmiy xodimlari tomonidan 
tahlildan oʻtkaziladi. 

Shuningdek, oʻzaro hamkorlikda 
tashkil etiladigan kuzatuvlar va statistika 

Jahon standartlariga moslashayotgan tizim

Dilshod ZOKIROV,
Statistika agentligi 
boshqarma boshligʻi

maʼlumotlarini shakllantirish boʻyicha 
uslubiy hujjatlar respublikaning tegishli 
vazirlik va idoralari mutaxassislari bilan 
maslahatlashuvlar asosida tayyorlanadi.

Bu esa statistika uslubiyatlarining 
yanada puxta va sifatli ishlab chiqilishiga 
erishish, pirovardida, ularning xalqaro 
darajada tavsiya etiladigan tushunchalar, 
tasnif va uslubiyatlarga muvofiqligini 
taʼminlash imkonini bermoqda.

Taʼkidlash joizki, qonunchilik 
hujjatlari talabiga koʻra, rasmiy statistika 
metamaʼlumotlar va tushuntiruvchi izohlar 
bilan birga eʼlon qilinadi.

Tayyorlangan rasmiy  statistika 
maʼlumotlarining shaffofligi, aniq-
ligi, ishonarliligi, begʻaraz va xolisligi 
toʻgʻrisida foydalanuvchilarni xabardor 
qilish maqsadida ular statis tika 
maʼlumotlari manbalari va tayyorlash 
usullari hamda rasmiy statistika 
maʼlumotlari sifati toʻgʻrisida agentlik 
rasmiy veb-sayti orqali metamaʼlumotlar 
yordamida xabardor qilib boriladi.

Bundan tashqari, statistika maʼ-
lumotlaridan foydalanuvchilarning keng 

ommasi, jumladan, ilmiy va mustaqil 
izlanuvchilar uchun agentlik rasmiy 
saytida uslubiy materiallarning elektron 
kutubxonasi tashkil etilgan. 

Kutubxonada statistika faoliyatini 
tashkil etish, raqamli texnologiyalarni 
qoʻllash, axborot xavfsizligini taʼminlash 
va statistika registrlarini yuritish boʻyicha 
uslubiy materiallar ham mavjud.

Shiddat bilan oʻzgarib borayotgan 
zamon, ilgʻor innovatsiyalar koʻlami 
tobora kengayishi, foydalanuvchilar 
ehtiyojining oʻsib borishi, shuning dek, 
raqamli texnologiyalar imkoniyatining 
jadal rivojlanishi statistika sohasida ham 
ilmiy yondashuvlarni muntazam ravishda 
takomillashtirib borishni taqozo etadi.

Xulosa qilib aytganda, xalqaro 
tavsiyalarga mos, ilgʻor xorijiy tajriba 
va zamonaviy bilimlar hamda hozirgi 
kun talablariga javob beruvchi statistika 
uslubiyatlari asosida ishlab chiqilgan 
Oʻzbekistonga oid maʼlumotlar milliy va 
xorijiy foydalanuvchilarning aniq, xolis 
hamda dolzarb maʼlumotlarga ehtiyojini 
qondirish uchun xizmat  qiladi.

Amaldagi statistika uslubiyatlarining yoʻnalishlar boʻyicha taqsimoti 
(foizda)

T arixga nazar solsak, qadim- 
qadimdan har qanday fan, 
soha yoki kashfiyotlarning 
yaratilishi yoki ularning 

oʻzgarib, takomillashib borishi maʼlum bir 
uslubiyatga asoslangan holda amalga oshgan.

Buyuk ajdodlarimiz Forobiy, Xorazmiy, 
Beruniy va Abu Ali ibn Sino fan uslubiyatlarini 
rivojlantirishga katta hissa qoʻshgan. Aristotel 
merosini oʻrganish uchun Forobiy hatto oʻzining 
maxsus sharhlash uslubiyatini yaratgan. Ibn Sino 
esa Aristotelning “Metafizika” asarini 40 marotaba 
oʻqib chiqsa ham hech narsaga tushunmaganini, 
uning mazmuniga faqat Forobiy sharhlarini 
oʻqigandan soʻnggina tushunib yetganini oʻz 
xotiralarida yozib qoldirgan.

Boshqa sohalarda boʻlgani kabi statistikani 
tashkil etish va uni rivojlantirishda ham ilmiy 
yondashuvlar, yaʼni uslubiyatlarning oʻrni muhim 
ahamiyatga ega. Chunonchi, rasmiy statistika 
sohasida begʻarazlik va xolislik prinsipiga rioya 
qilish rasmiy statistika maʼlumotlarini ilmiy 
asoslangan va barcha foydalanuvchilarga bir 
xil munosabatda boʻlgan holda shakllantirishni 
anglatadi.

Qayd etish lozimki, rasmiy statistikani 
tayyorlash hamda tarqatishda foydalaniladigan 
usul, qoida va prinsiplar tizimi statistika 
uslubiyatlari hisoblanadi.

M amlakatimizda statistika 
uslubiyatlarini ishlab chiqish 
va joriy etish yuzasidan 
xalqaro tashkilotlar hamda 

boshqa davlatlarning rasmiy statistikani 
tayyorlovchilari bilan samarali hamkorlik olib 
borilmoqda.

Xususan, keyingi yillarda BMTning Yevropa 
iqtisodiy komissiyasi, Statistika boʻlimi, Oziq-
ovqat va qishloq xoʻjaligi tashkiloti (FAO), 
Jahon banki, Xalqaro valyuta jamgʻarmasi, Jahon 
sogʻliqni saqlash tashkiloti, Xalqaro mehnat 
tashkiloti, UNESСO,  UNIСEF, Yevrostat, MDH 
Statistika qoʻmitasi va boshqa xalqaro tashkilotlar 

bilan bu borada doimiy tarzda uchrashuv va 
maslahatlashuvlar tashkil etilmoqda. 

Natijada rasmiy statistika sohasida 
qoʻllanilayotgan uslubiyatlarning umumeʼtirof 
etilgan xalqaro tavsiyalarga muvofiqligini 
taʼminlash, ilgʻor xorijiy tajribalarni milliy 
statistika tizimiga joriy etish maqsadida keyingi 
yetti yil davomida statistikaning turli yoʻnalishlari 
boʻyicha ishlab chiqilgan uslubiy qoʻllanmalar 
koʻlami ikki barobar koʻpaydi. 

Statistika amaliyotida uy xoʻjaliklari 
tanlanma kuzatuvi natijalari 
ijtimoiy jarayonlarning aholi 
turmush darajasiga taʼsirini 

oʻrganish va farovonlikni oshirishga qaratilgan 
qoʻshimcha choralarni ishlab chiqishda asos 
boʻladi. Ushbu kuzatuv natijalaridan aholi 
turmush darajasi, taʼlim, atrof-muhit, sogʻliqni 
saqlash, kambagʻallik koʻrsatkichlari, isteʼmol 
narxlari indeksini hisoblashda, milliy hisoblar 
tizimida uy xoʻjaliklari sektori hisob larini 
tuzish va boshqa statistik hisob-kitob larda 
foydalaniladi.

Bundan tashqari, Oʻzbekiston Res-
pub likasining Xalqaro taqqoslash 
dasturidagi ishtiroki doirasida uy 

Milliy qonunchilikka muvofiq, rasmiy 
statistikani shakllantirish chogʻida statistika 
uslubiyatini qoʻllash majburiy. Shuningdek, 
mamlakatimizda faoliyat olib boruvchi har 
bir rasmiy statistikani tayyorlovchi statistika 
maʼlumotlarini tayyorlash uslubiyatini oʻz 
vakolatlari doirasida muvofiqlashtirib boradi.

Keyingi yillarda Oʻzbekiston Respub-
likasi Prezidenti huzuridagi Statistika agentligi 
tomonidan rasmiy statistika sohasiga oid 
uslubiyatlarni ishlab chiqish, yuritish va 
rivojlantirish borasida tizimli ishlar amalga 
oshirilmoqda.

Ayniqsa, “Rasmiy statistika toʻgʻrisida”gi 
qonun hamda Oʻzbekiston Respublikasi 
statistikasini rivojlantirishning milliy stra-
tegiyasi qabul qilinishi bu boradagi islohotlarni 
yanada samarali amalga oshirish, rasmiy 
statistika maʼlumotlarini shakllantirishda 
zamonaviy ilmiy yondashuvlarni keng qoʻllash 
imkonini yaratdi.

Chunonchi, agentlik tizimida rasmiy 
statistika maʼlumotlarini shakllantirish 
va tarqatishda qoʻllaniladigan statistika 
uslubiyatlarini tayyorlash va tasdiqlash ishlari 
xalqaro uslubiyat hamda tavsiyalar, shuningdek, 
ilgʻor xorijiy tajribalarga muvofiq amalga 
oshirilmoqda.

Xususan, milliy statistika tizimiga 
xalqaro sifat modellari, jumladan, Statistik 
maʼlumotlarning universal modelini (GSIM) 
tatbiq etish doirasida agentlik tomonidan 
statistika uslubiyatlarini ishlab chiqish 
va tasdiqlash boʻyicha umumiy qoidalar 
tasdiqlanib, amaliyotga joriy etildi. Bu esa, 
oʻz navbatida, statistika faoliyatini tashkil 
etishga oid barcha statistika uslubiyatlarini 
yagona tartib-taomillar asosida ishlab chiqish 
va takomillashtirish, shuningdek, ushbu 
jarayonlarni soddalashtirish, tizimlashtirish, 
muvofiqlashtirish va amaliyotda qoʻllash 
imkonini berdi.

Birgina 2023-yilda statistika kuzatuvlarini 
oʻtkazish, statistik hisob-kitoblarni yanada 
maqbullashtirish va bu boradagi tadbirlarni 
qoʻllab-quvvatlash yuzasidan 36 ta yangi 
uslubiy qoʻllanma ishlab chiqildi hamda tubdan 
takomillashtirildi.

Makroiqtisodiy indikatorlar va milliy hisoblar, 
narx, qurilish, aholi turmush darajasi, innovatsiyalar, 
ijtimoiy soha hamda demografiya statistikasi boʻyicha 
kuzatuvlar oʻtkazish va hisob-kitoblarni amalga 
oshirish uslubiyatlari yanada maqbullashtirildi. Milliy 
hisoblar tizimi — 2008 yoʻriqnomasiga koʻra, asosiy 
vositalar balansini shakllantirish maqsadida ularning 
holati va harakatini yillik davriylikda hisoblash 

boʻyicha uslubiy nizom ishlab chiqilib, amaliyotga 
joriy etildi.

Maʼlumki, yalpi hududiy mahsulot rivoj-
lanishni umumlashtiruvchi koʻrsatkich hisob lanadi 
va hududning ishlab chiqarish natijalari, iqtisodiy 
rivojlanish darajasi, oʻsish surʼatlari va boshqa 
makroiqtisodiy koʻrsatkichlarni tavsiflashda 
foydalaniladi. 

Shuni hisobga olgan holda, agentlik tomonidan 
Qoraqalpogʻiston Respublikasi, viloyatlar va 

Toshkent shahri yalpi hududiy  mahsulotini ishlab 
chiqarish usulida hisob lash tartibini belgilovchi 
uslubiy nizom amaliyotga tatbiq qilindi.

YHMni hisoblashning ushbu usuli iqtisodiy 
faoliyat turlari boʻyicha asosiy narxlarda yalpi 
qoʻshilgan qiymat va mahsulotlarga sof soliqlar 
yigʻindisi orqali baholashni koʻzda tutib, YHM 
joriy narxlarda, shuningdek, fizik hajm va  deflyator 
indekslarini hisoblash maqsadida doi miy narxlarda 
baholanadi, yillik va  choraklik davriylikda 
shakllantiriladi.

Mazkur uslubiy hujjatda YHMni hisoblash 
tamoyillari, ishlab chiqarish, oraliq isteʼmol va yalpi 
qoʻshilgan qiymatni joriy narxlarda shakllantirish 
hamda YHMni doimiy narxlarda baholash tartibi aniq 
qoidalar va shartli maʼlumotlar bilan batafsil yoritib 
berilgan.

Taʼkidlash lozimki, respublika va hududlardagi 
narxlar toʻgʻrisidagi maʼlumotlar doim 
barchamizni qiziqtiradi. Shuni hisobga olgan 
holda, agentlik tomonidan narx statis tikasini 
takomillashtirib borish boʻyicha tizimli tadbirlar 
amalga oshirilmoqda.

Xususan, 2023-yilda isteʼmol bozorida 
tovarlarning narx darajasini aniqlash yuzasidan 
kuzatuv tashkil etish ishlarini tartibga soluvchi 
uslubiy nizom yanada takomillashtirildi.

Mazkur uslubiy nizom respublikamiz boʻyi-
cha statistika organlari tomonidan doʻkonlar va 
bozorlardagi tovarlarning narxlari kuzatuvini 
tashkil etish hamda alohida turdagi tovarlarning 
maʼlum bir davrdagi yoki aniq bir sanadagi 
oʻrtacha, minimal va maksimal narxlarini hisoblash 
tartibini belgilaydi.

Shuningdek, sanoat korxonalari tomonidan 
xarid qilingan moddiy resurslar hamda asosiy 
vositalarga investitsiyalar va qurilish ishlari 
narxlari indekslarini hisoblash uslubiyatlari yanada 
takomillashtirildi.

Ushbu uslubiyatlar narxlar indeksi shakl-
lanishining asosiy bosqichlari, narxlarni roʻyxatga 
olish va narx maʼlumotlarini yigʻish tartibi, oʻrtacha 
narxlarni, narxlar indeksini hisoblash hamda boshqa 
koʻrsatkichlarni shakllantirishni aniq qoidalar asosida 
tartibga soladi.

xoʻjaliklari  xarajatlarini aks ettirishda 
qoʻllaniladi.

Jadal oʻzgarishlar yuz berayotgan 
Oʻzbekistonda qurilish sohasi keng koʻlamda 
rivojlanib, aholi uchun yangi uy-joylar 
barpo etish, qurilish mahsulotlarini ishlab 
chiqarish hajmi tobora oshib bormoqda. 
Shuningdek, aholi daromadlari oshishi va 
turmush darajasining oʻsib borishi yakka 
tartibda qurilayotgan uy-joylar koʻlamining 
tez surʼatlarda koʻpayishiga imkon yaratib 
bermoqda. 

Bu esa, oʻz navbatida, qurilish 
sohasida statistika kuzatuvlarini yanada 
takomillashtirish, qurilish ishlari, 
jumladan, yakka tartibdagi uy-joy qurilishi 
holati va ishlab chiqarilayotgan qurilish 

mahsulotlari toʻgʻrisidagi maʼlumotlarni 
shakllantirish uslubiyatini muntazam 
maqbullashtirib borishni taqozo etadi.

Ushbu maqsadlarda agentlik tomonidan 
ishlab chiqilgan qator uslubiy hujjatlar qurilish 
sohasida kuzatuvlar sifatini yanada oshirish, 
statistika maʼlumotlarini har tomonlama 
chuqur tahlil etish imkoniyatini kengaytirdi.

Maʼlumki, tashkilotlarning innovatsion 
faolligi hamda joriy qilingan innovatsiyalar 
natijalarining taʼsiri kuzatuvlarini oʻtkazish 
orqali innovatsiya sohasida statistika 
koʻrsatkichlari shakllanadi.

Bu maʼlumotlar innovatsion faoliyatga 
toʻsqinlik qiluvchi omillarni oʻrganish, 
shuningdek, tashkilotlar tomonidan tatbiq 
etilgan innovatsiyalarning iqtisodiy samarasini 
aniqlash imkonini beradi.

Agentlik tomonidan shu maqsadda 
joriy etilgan uslubiy hujjat respublika, 
xususan, hududlarda ishlab chiqarishni 
modernizatsiyalash, texnik va texnologik 
jihatdan qayta jihozlash jarayonlari va 
natijalari toʻgʻrisida ilmiy asoslangan 
xulosalar chiqarishga imkon beruvchi 
ishonchli statistika maʼlumotlarini 
shakllantirishda foydalanish uchun 
moʻljallangan.

Bundan tashqari, aholining davlat pensiya 
taʼminoti va ijtimoiy himoya tizimini 
tavsiflovchi statistika koʻrsatkichlarining 
xalqaro miqyosda qiyosiyligini taʼminlash 
maqsadida, ijtimoiy himoya statistikasi asosiy 
koʻrsatkichlarini  shakllantirish uslubiyatlari 
yanada takomillashtirildi.

Jumladan, ijtimoiy himoya statistikasi 
koʻrsatkichlarini hisoblash qoidalari, maʼ-
lumotlarni shakllantirishda foydalaniladigan 
axborot manbalari, individual statistika 
koʻrsatkichlarini hisoblash formulalari va 
rasmiy statistika axborotini tarqatish usullari 
tartibga solindi.

Aholi soni va harakati, shuningdek, ular bilan 
bogʻliq boshqa maʼlumotlar doim jamoatchilik 
eʼtiborida boʻladi. Bu maʼlumotlar nafaqat davlat 
idoralari, ilmiy soha yoki ommaviy axborot 
vositalari vakillari, balki xalqaro jamoatchilik 
hamda oddiy fuqarolar uchun ham juda qiziq. 
Shu bois, demografik koʻrsatkichlarning 
joriy hisobini yuritish va umuman olganda, 
demografik koʻrsatkichlarni shakllantirish tizimi 
yanada takomillashtirildi.

Xususan, aholi soni va uning tarkibi, qayd 
etilgan tugʻilishlar, vafot etishlar, tuzilgan 
nikohlar va ajrimlar, doimiy yashash maqsadida 
mamlakat hududiga chet mamlakatlardan 
koʻchib kelganlar va chet davlatlarga koʻchib 
ketganlar soni, shuning dek, mamlakat ichida bir 
hududdan boshqa bir hududga doimiy yashash 
maqsadida koʻchib ketganlar va kelganlar 
toʻgʻrisidagi maʼlumotlar hisobini yuritish va 
shakllantirish usullari yanada maqbullashtirildi.

Nazariya amaliyot bilan uyg‘un

Har bir ma’lumot hisobda

Aholi soni va harakati, shuningdek, ular bilan bogʻliq 
boshqa maʼlumotlar doim jamoatchilik eʼtiborida boʻladi. 
Bu maʼlumotlar nafaqat davlat idoralari, ilmiy soha 
yoki ommaviy axborot vositalari vakillari, balki xalqaro 
jamoatchilik hamda oddiy fuqarolar uchun ham juda qiziq. 
Shu bois, demografik koʻrsatkichlarning joriy hisobini 
yuritish va umuman olganda, demografik koʻrsatkichlarni 
shakllantirish tizimi yanada takomillashtirildi.

RASMIY STATISTIKA

Har qanday voqelik, 
jarayon, harakat yoki 
hodisani ilmiy jihatdan 
anglash uchun uning yuzaga 
kelishi yoki shakllanishida 
qoʻllanilgan usullar, qoida 
va tartib-taomillarni 
bilish zarur. Usul va 
qoidalar majmui uslubiyat 
(metodologiya) deb ataladi. 
Shuningdek, uslubiyatga 
yana ilmiy bilish, voqelikni 
anglash va oʻzgartirishning 
algoritmi sifatida ham 
qarash mumkin.

Tarmoq statistikasi 
Raqamli texnologiyalar 
Boshqalar

Muvofiqlashtirish va tarqatish 
Makroiqtisodiy indikatorlar 
Ro‘yxatga olish

Mahalliychilikning bunday xunuk shakllari oʻtgan asrning yetmishinchi-saksoninchi 
yillarida talabalar oʻrtasida shakllangan edi. Ular FAN (Fargʻona, Andijon, Namangan), 

SurQash (Surxondaryo, Qashqadaryo) kabi nolegal guruhlarga boʻlinib, bir-birining 
ustiga vaqti-vaqti bilan “yurish” qilib turardi. Salgina bahona topilsa bas, mushtumzoʻrlik 

boshlanib ketardi.

Ilm-fanBugunning gapi

loyiq emas”  tushunchasiga  ayirboshlagan taxt 
egalarining aybi bilan bir-biriga qirpichoq 
boʻlmaganmidi?! Abdulla Qodiriy alam bilan 
yozgan “tariximizning eng qora kunlari” 
— uch xonlik davridagi boʻlinish zamirida 
ham oʻsha qusur — mahalliychilik bor 
edi. Mahalliychilik tufayli boʻlingan xalq 
tashqi dushman hamlasiga dosh berolmadi, 
parokanda boʻlgan davlat esa, tabiiyki, har 
davrda tanazzulga yuz tutadi.

Ogʻish burchagi
Yomon tomoni, mahalliychilik chegara 

bilmaydi, istalgan yoshdagi odamni oʻz 
halqasiga qoʻshib olaveradi. Aksariyat 
hududlarda mahalliychilik maktabdayoq 
bosh lanadi. Dastlab bolalar koʻchasiga, 
mahallasiga qarab birlashadi. Keyin bu 
harakat litsey va institutlarda davom etadi. 
Maktabda shunday tahsil koʻrib, “kaltak”larda 
chiniqqan oʻsmir poytaxtga ilm izlab kelgach, 
tagʻin oʻsha “sevimli mashgʻuloti”ga qaytadi. 
Kurashlarda pishgan “akaxon”lari uni darrov 
“zemlyak”ka aylantirib, odamlarni shartli 
ravishda oq va qoraga ajratib beradi.

Mahalliychilikning bunday xunuk shakllari 
oʻtgan asrning yetmishinchi-saksoninchi 
yillarida talabalar oʻrtasida shakllangan edi. 
Ular FAN (Fargʻona, Andijon, Namangan), 
SurQash (Surxondaryo, Qashqadaryo) kabi 
nolegal guruhlarga  boʻlinib, bir-birining ustiga 

vaqti-vaqti bilan “yurish” qilib turardi. Salgina 
bahona topilsa bas, mushtumzoʻrlik boshlanib 
ketardi. 

Deylik, xorazmliklar Ortiq Otajonovning 
qoʻshiqlarini sevadi, vodiy hamda boshqa bir 
qator viloyat yoshlari Sherali Joʻrayevning 
muxlislari. Jizzaxlik toʻpori yigit karavotida 
Ortiq Otajonovni sel boʻlib eshitayotgan 
xorazmlik tanishiga zugʻum qiladi: “Oʻchir 
ovozini, quloqni yedi-ku!”, “Sen oʻchir 
Sheralingni!”. Ana, tamom! Qarabsizki, 
musiqa ilmida alifni kaltak deydigan ikki 
yigit bir-birini gʻajib tashlashga tayyor ikki 
olomonni boshiga toʻplaydi. Ishqibozlar 
orasidagi “abadiy nafratga toʻyingan” janjal 
— mahalliychilikka aylanadi. Xorazm 
kuychisi ham, vodiyning sohir ovoz sohibi 
ham shunchaki bahona, yolgʻondakam sabab, 
xolos. Oʻrtada birining “Lazgi”, boshqasining 
“Kecha oqshom falakda...”, deb kuylagan 
qoʻshigʻi sarson boʻlgani qoladi. 

Mahalliychilik kayfiyatida oʻsgan odam 
shu bilan toʻxtab qolmaydi. Ular viloyat 
markazlaridagi deyarli barcha tashkilot va 
muassasalarda boʻlinishlar sodir etishda 
bevosita qatnashadi. Bu esa, shubhasiz, jiddiy 
inqirozlarga sabab boʻladi. Misol uchun, 
yuqori lavozimga iqtidorli inson munosib 
topilmay, hamshahar, elat, hamqish loqlar 
“qoʻyiladi”. Chuqurroq oʻylab koʻrilsa, bu 
davlat manfaatlariga putur yetkazishdan 
boshqa narsa emas.

Ijtimoiy ishonch past 
boʻlsa...

Anʼanaviy sud tizimi yoʻq, 
jamiyat qabilaviy munosabatlar 

asosida yashaydigan davlatlar 
sanoqli boʻlsa-da, hali ham 

bor. Misol uchun, Somali 
yoki Yaman davlatlarida 

qabilaviy huquq ustuvor, 
bunda sudyalar vazifasini 

oqsoqollar, qonunlar 
rolini esa qabilaning 
yozilgan yoki 

yozilmagan qoidalari 
bajaradi.

Qiziq jihati, bu 
davlatlarda qonun ustuvorligi 

yuksalgan zahoti odamlar 
qabilaviy huquqqa nisbatan 

munosabatlari oʻzgargan, yaʼni 
davlat qonunlariga hurmati oshgan. 

Davlat joriy qilgan huquqiy tizimni 
kuchli hisoblashgach, qabilaviy huquqqa 

qarshi chiqqan. Bir necha norasmiylar 

tomonidan oʻylab topilgan qabilaviy qonunlar 
kelishmovchiliklarni hal qilishning shunchaki 
vaqtinchalik nomukammal vositasi sifatida 
koʻrilishni boshlagach, davlat institutlari 
mustahkamlangani zahoti odamlar qabilaviy 
sudlarni samarasiz hisoblay boshlagan.

Baxtimizga Oʻzbekiston bunday holatdan 
ancha yiroq. Biroq sud tizimi qancha 
nomukammal boʻlsa, mahalliychilikning 
quriyotgan oʻqtomiriga shuncha quvvat 
kiradi. Yaʼni sudlarga boʻlgan ishonch past 
boʻlsa, odamlar adolat oʻrnatishning muqobil 
vositalariga murojaat etadi.

Masalan, bunaqa holatda biznes 
shartnomalar tuzayotgan tomonlarga oʻzlari 
yashayotgan viloyat vakili bilan aloqa qilish 
qulayroq boʻladi: kelishmovchiliklarni davlat 
sudi orqali hal qilish oʻrniga  “muammo 
boʻlsa, falon obroʻli akalar orqali hal 
qilaman” degan kayfiyat, aniqrogʻi, oʻzaro 
kelishmovchiliklarni hal etishda  lokal 

richaglarni ishlatishga xohish  kuchayadi. 
 Richag vazifasini esa bu yerda amali bor 
tanishlar, otalar, xolalar, togʻalar, ustozlar va 
boshqalar oʻtaydi.

Qoʻshimcha sifatida aytish kerakki, 
sudlarga ishonchsizlik oqibatida kriminal 
toifalarning jamiyatdagi nufuzi ortadi, 
chunki aslida, sud hal qilib berishi kerak 
boʻlgan kelishmovchiliklarni bartaraf 
etish qiyinlashganda omma ichida maʼlum 
“avtoritet”larga murojaat etish holatlari 
koʻpayadi. Bu esa, tabiiyki, odamlar 
tafakkuriga taʼsir etmay qolmaydi — adolat 
demokratik vositalar orqali umumqabul 
qilingan qonunlar kuchida emas, balki 
“koʻcha”ning irodasi orqali “qaror topishi” 
kishilar ongida, albatta, chuqur iz qoldiradi.

Tugatilgan propiskaning 
asorati

Prezidentimiz Shavkat Mirziyoyev 
propiskani kishanga qiyoslab, konstitutsiyaga 
xilof bunday tizimni bekor qilishga topshiriq 
berishi, shak-shubhasiz, taraqqiyot va milliy 
birdamlikka qarab tashlangan ulkan qadam 
boʻldi.

U vaqtga qadar erkin harakatlanishga 
nisbatan qonunchilikda belgilangan chek-
lovlar hamda kapital va ishchi kuchiga boʻlgan 
talabning poytaxtda mujassamlashishi nafaqat 
nominal, balki Toshkent bilan bosh qa regionlar 
oʻrtasida iqtisodiy notenglikni keltirib 
chiqargan, ishchi kuchining Toshkentga 
kirib kelishini sunʼiy cheklash poytaxt va 
viloyatlarda maosh haj midagi ulkan farqni 
paydo qilgandi. Oʻzbekistonda propiska tizimi 
effekti sabab sinfiy turlanish hududiy tus 
olgandi, zero, farovon hayotni halol mehnat, 
isteʼdod bilan emas, hatto korrupsiya bilan 
ham emas, balki poytaxt propiskasi bilan 
bogʻlash tendensiyasi kuchaygan edi. 

“Oʻsadigan el bir-birini 
botirim, deydi!”

Tarixiy taraqqiyot yangi jamiyatni 
qurish uchun, avvalo, odamlar tafakkurini 
oʻzgartirish, mustaqil fikrlaydigan avlodni 
tarbiyalash zarurligini yaqqol koʻrsatdi. Ayni 
vaqtda kelajagi buyuk davlat qurishga toʻsiq 
boʻlayotgan mahalliychilik illatidan xalos 
boʻlish va yagona maqsad atrofida, yaʼni 
adolatli, demokratik jamiyat barpo etish 
yoʻlida birlashish dolzarb vazifa hisoblanadi. 

Maʼlumki, xalqimizda oila va qarindoshlik 
munosabatlari maʼnaviy qadriyatlarning 
muhim manbai sanaladi. Kattalarni hurmat 
qilish, oʻzaro yordamlashish, kelajak avlod 
haqida gʻamxoʻrlik qilish hamisha uning 
asosiy qoidalari boʻlib kelgan. Afsuski, bu 
qadriyatlarga sobiq ittifoq davrida jiddiy putur 
yetdi. Mazkur tuzum xususiy tadbirkorlikni 
taqiqlab, “yaqinlarini qoʻllash”ga qarshi 
kurash bahonasida oilalardagi va qarindosh-
urugʻ ichidagi kasbiy koʻnikmalarning meros 
boʻlib oʻtishini yoʻqqa chiqardi.

Natijada bu koʻnikmalar va axloqiy 
meʼyorlar toʻsiqqa uchradi. Urugʻ-
aymoqchilik va oshna-ogʻaynigarchilikning 
ijtimoiy buzuq shakllari yuzaga kela 
boshladi. Shu bilan birga, qarindoshlarning 
oʻzaro yordami baʼzi hollarda jamiyat 
taraqqiyo tini sekinlashtiradigan tanish-
bilishchilik, mahalliychilikka aylanib ketdi. 
Istiqlol yillarida bu kabi salbiy illatlarning 
yangi jamiyat qurishning demokratik 
mezonlariga zid ekani anglab yetildi. 

Xulosa qilib aytadigan boʻlsak, sudlar 
mustaqilligi, shaffofligini taʼminlash hamda 
iqtisodiyotni liberallashtirishda davom etish 
va albatta, dunyoqarashni “mahalliychilik” 
soʻziga qarshi emlantirgan holda 
shakllantirish milliy birdamlik jarayonini 
tezlashtiradi. Tosh qotgan “qadriyatlar”, 
foydasiz, aksincha, faqat zarar keltiradigan 
odatlar, ommaning mahalliychilik 
kayfiyatiga ergashib qabul qilinadigan 
notoʻgʻri qarorlarga barham berilishi zarur. 
Birinchi navbatda, qarindosh-urugʻchilik, 
mahalliychilik va manfaatparastlik 
kabi illatlardan jamiyatimizni tozalash 
oʻta muhim masala boʻlib, u keng 
jamoatchiligimiz, ayniqsa, ziyolilar, olim 
va adiblar, sanʼat va madaniyat ahli hamda 
taʼkidlab oʻtganimizdek, har bir Oʻzbekiston 
fuqarosining diqqat markazida turishi, 
masʼuliyatiga aylanishi shart.

Shahardagi Yuvaskulya universiteti 
Finlyandiyaning eng obroʻli OTMlari 
qatoridan joy olgan. Bugun unda 14 ming 
600 talaba kunduzgi, 26 ming yigit-qiz 
esa masofaviy taʼlim shaklida oʻqiydi. 
Muassasadagi 2800 xodimdan 850 nafari 
bevosita ilmiy tadqiqot bilan shugʻullanadi. 
Aytishlaricha, oliygohning bir yillik 
daromadi oʻrtacha 232 million yevro. OTM 
xalqaro nufuzli universitetlar 1000 taligidan 
joy olgan. 

Universitetda raqamlashtirishning ilmiy 
asoslangan istiqbolini yaratish ustida tadqiqotlar 
oʻtkazilmoqda. Bu jarayonda tadqiqot 
yoʻli asosan, axborot tizimlari taʼlimoti, 
raqamlashtirish ilmi, muhandislik ishi hamda 
oʻrganish va kognitiv bilimlarga yoʻnalgan.

Ularning har bir loyihasi asosida innovatsiya, 
oʻrganish va ijtimoiy muhit omillari turgani 
eʼtiborga loyiq. Ilmiy tadqiqotlar loyihalash 
va oʻrganishni oʻz ichiga oladi, biroq talabalar 
bu bilan cheklanmaydi, oʻquv texnologiyalari, 

innovatsion taʼlim va oʻqitish amaliyotini tahlil 
qilish, texnologiyaga asoslangan oʻrganish, 
baholash va taqqoslash, shuningdek, taʼlimda 
AKTdan foydalanish ham ularning vazifalari 
doirasiga kiradi.

2021-2023-yillarda Finlyandiya taʼlim 
tizimini tijoriy raqamlashtirish loyihasini 
muvaffaqiyatli amalga oshirgan ilmiy 
tadqiqotchilar 2023-yildan xalqaro bozorga 
ham chiqa boshladi.

Mamlakatning bir necha universiteti va 
ilmiy-tadqiqot markazlari tomonidan oʻzaro 
hamkorlikda maktab taʼlimi muammolari 
yechimi, pedagoglar va rahbariyatga oid ilmiy 
va amaliy yordam koʻrsatishga bagʻishlangan 
loyihalar, shuningdek, “Maktablarni sunʼiy 
intellektga tayyorlash”, “Raqamli kontentni 
yaratishda pedagog kompetentligi” va 
“Rivojlantirilgan taʼlimda texnostressning 
oldini olish” kabi innovatsion loyihalar 
amalga oshirilyapti. Ushbu loyihalarning 
maqsad va vazifalari hamda amaliy ahamiyati 
bilan tanishish jarayonida Finlyandiyada 
tom maʼnoda taʼlim yaxlitligi shakllanganiga 
amin boʻldik. Mamlakatdagi ilmiy-tadqiqot 
markazlari ham uzluksiz oʻqitish muammolari 
bilan shugʻullanib, elektron taʼlim resurslari 
tijoratida Xitoy bilan uzviy hamkorlikni yoʻlga 
qoʻygan.

Finlyandiyada fin, ingliz, shved va nemis 
tilida ilmiy tadqiqot olib borish imkoniyati 
mavjud, ammo yuqori reytingli nashrlarda 
ilmiy ishlar faqat fin tilida nashr etiladi. Fin 
tilida ilmiy tadqiqot bilan shugʻullanish va uni 
himoya qilish yuksak qadrlanarkan. Bunda 

ularning ona  tiliga  cheksiz hurmati namoyon 
boʻladi. Bu bizni juda taʼsirlantirdi.

Mamlakat taʼlim tizimi haqidagi taassurotimiz 
Xelsinki universitetida yanada boyidi. Jumladan, 
OTMning tillar kafedrasida 10 dan ortiq xorijiy 
tillarni oʻrganish yoʻlga qoʻyilgani, ular orasida 
sharq tillari ham borligi, ayniqsa, eʼtiborga 
sazovor.

Mazkur davlatga sayohat davomida fin 
taʼlim tizimini milliy oʻqitish tajribamiz bilan 
taqqoslash imkoniyati paydo boʻldi. Menimcha, 
baʼzi jihatlarini oʻzlashtirishimiz ham ancha 
foydali boʻlardi. Jumladan, taʼlimga oid ilmiy 
tadqiqotlarda bevosita sohada ishlayotgan 
mutaxassis ishtiroki muhimligini inobatga 
olish, faoliyatida uchrayotgan muammolarga 
birgalikda yechim izlab, natijasini tajriba- 
sinovlarda qoʻllash va tatbiq etishimiz kerak. 
Biroq bu jarayon hozir faqat qogʻozlarda aks 
etmoqda, xolos.

Shuningdek, oʻquvchilarda oʻzaro ishonch, 
atrof-muhitga eʼtibor, mehnatdan uyalmaslik, 

oʻzaro hurmat, jamoaviy ishlash  koʻnikmalarini 
yanada takomillashtirishimiz zarur. Finlyandiya 
maktablarida oʻquvchilarning velosiped, 
samokati ochiq holda turibdi, yaʼni bir-birining 
mulkiga daxl qilish yoʻq. Oshxonalarda 
ham barcha oʻquvchilar ovqatlangandan 
keyin idishini yigʻishtirib ketishi madaniyati 
shakllangan. Yuqori sinf oʻquvchilari ham 
ijtimoiy mehnatning hech bir koʻrinishidan 
uyalmay, pul topish koʻnikmasi shakllantiriladi. 
Masalan, qariyalarga ijtimoiy koʻmak, uy 
hayvonlarini parvarishlash va sayr qildirish, 
obodonlashtirish ishlari, shuningdek, 
ofitsiantlik qilish ular uchun xijolatli holat 
emas. Yaʼni bu vazifalarni bajarayotgan 
oʻsmirlarda bir-biridan uyalish hissi yoʻq. 
Bizda esa, aksincha, bu yoshdagi oʻsmirlar 
ofitsiantlik bilan shugʻullanayotgan yoki 
bozorda savdo qilayotgan tengdoshini koʻrib 
qolsa, albatta, oʻrtoqlari bilan uni muhokama 
qiladi, kamsitadiganlar ham topiladi.

Finlarda taʼlim jarayonida jamoaviy 
ishlash texnologiyalarini bajarishda oʻzaro 
hurmat mukammal shakllangan. Bir-birini 
shovqinsiz tinglay oladi, muhokamada fikr-
larini qizishmasdan, muloyimlik bilan bildiradi. 
Biz borgan taʼlim muassasalarida oʻqitish 
jarayonida shovqin-suronni yoki baland 
ovozdagi muhokamani koʻrmadik. Jamoat 
transportlari, doʻkonlar, koʻcha-koʻyda bir-
biriga hurmat juda chiroyli shakllangan.

Oʻylaymanki, bizda ham bu va boshqa 
koʻnikmalarni shakllantirish imkoniyati mavjud. 
Oson boʻlmaydi, biroq natijasi kelajak avlod 
uchun bizdan qoladigan katta yaxshilik boʻladi.

GO‘ZAL ODATLARNI 
SHAKLLANTIRISH 
OSON BO‘LMAYDI

Joriy yil 6-17-may kunlari 
Nordik xalqaro universiteti 
tashkil etgan malaka 
oshirish kursining mantiqiy 
davomi — amaliyot oʻtash 
maqsadida Finlyandiyada 
boʻldik. Mamlakat boʻylab 
sayohatimiz Yuvaskulya 
shahridan boshlandi.

Umida MARASULOVA,
Shahrisabz davlat pedagogika 

instituti prorektori, pedagogika 
fanlari nomzodi,

dotsent

Azizbek YUSUPOV,
jurnalist

“Men buxorolikman!”, “Biz fargʻonalikmiz!”, 
“Kamina qashqadaryolik”, “Oʻzlaridan soʻrasak? 

Qalampirnusxa doʻppingizga qaraganda vodiy 
tomonlardansiz, adashmadimmi?”.

Bular koʻcha-koʻyda, toʻy-u tantanalarda va 
odamlar yigʻiladigan boshqa joylarda aytiladigan 

odatiy suhbatlar. Tugʻilish guvohnomasidanoq har 
bir insonning tavallud topgan joyi xatlangan boʻladi. 

Bu, albatta, yaxshi. Oʻz uyim — oʻlan toʻshagim. 
Lekin tugʻilgan joyini faxr bilan aytayotgan kishi 

boshqa bir jugʻrofiy nuqtani bepisand ohangda tilga 
olsa-chi? Masalan, mana bunday: “Oʻzimizning 

Sirdaryo odamlariga teng keladigani yoʻq! 
E, boshqalarga yoʻl boʻlsin!”.

2021-2023-yillarda Finlyandiya taʼlim tizimini 
tijoriy raqamlashtirish loyihasini muvaffaqiyatli 
amalga oshirgan ilmiy tadqiqotchilar 2023-yildan 
xalqaro bozorga ham chiqa boshladi.

Tribolizm, regionalizm, traybolizm — 
bu ijtimoiy fenomenlarning nomi shu qadar 
koʻpki, ular sodir etadigan xunuk oqibatlariga 
qarab oʻzgarib turadi. 

Xoʻsh, nega boshqa mamlakatlarda 
odamlar oʻz vatandoshlarining qaysi hududdan 
kelib chiqqaniga deyarli qiziqmaydi, biroq 
ayrim oʻzbekistonliklar qoʻshni viloyatlik 
vatandoshlari haqida qanaqadir notoʻgʻri 
stereotiplarni shakllantirib oladi?

Nima uchun jamiyatda oʻzaro ijtimoiy 
ishonch darajasini pasaytiradigan, iqti-
sodiyotga salbiy taʼsir koʻrsatadigan, 
investitsiyalar kelishini kamaytirib, davlat 
xarajatlarini koʻpaytiradigan hamda jiddiy 
kelishmovchiliklar uchun zamin yaratadigan 
bu boʻlinishning hozirga qadar ildizi qurib 
bitmagan?

Muammoning kelib chiqish sabablari 
hamda uning yechimlariga toʻxtalib oʻtishdan 
avval bu sunʼiy ravishda yaratilgan ijtimoiy 
feʼl-atvorning aslida, oʻzi nima ekanini 
aniqlab olsak. 

Umumxalq manfaatlariga 
yot unsur

Mahalliychilik etnik-mintaqaviy fikr 
yuritishning koʻrinishi boʻlib, milliy oʻzlikni 
anglashdan mahalliy oʻzlikni anglash ustunlik 
qilgan sharoitlarda ildiz otadi. Mahalliychilik 
tamoyilining kuchayishi mintaqalarning 
oʻzini oʻzi chegaralab qoʻyishiga, 
tarkib topgan xoʻjalik aloqalarining 
kuchsizlanishi va parchalanishiga, 
binobarin, mintaqaning iqtisodiy 
jihatdan tanazzuliga olib 
kelishi mumkin. U davlatning 
yaxlitligiga real xavf tugʻdiradi. 
Q a r i n d o s h - u r u g ʻ c h i l i k , 
hududiy yoki etnik prinsiplar 
asosida davlat tuzilmalarida 
tor guruhbozlik manfaatlari 
bilan ish koʻradigan 
uyushmalar umumiy ishga, 
umumdavlat, umumxalq 
manfaatlariga zarar keltirgan holda 
shakllanib, oʻz maqsadlariga erishish 
uchun aʼzolarni mavjud hokimiyat va 
boshqa pogʻonalarda yuqori koʻtarishga 
harakat qilar ekan, bu hol vahimali tus olib 
boraveradi.

Mahalliychilik — jamiyatga yot unsur: 
tinch-totuv kun kechirayotgan qoʻshnilar 
orasiga nifoq tushadi, devor oshirib qoʻshni 
chorbogʻga tosh otiladi. Bir qorindan 
talashib tushgan, bir qozondan ovqat yeb, 
bir dasturxondan tuz totgan aka-ukalarni, 
opa-singillarni bir-biriga gijgijlaydi. 
Birodarkushlik — mahalliychilikning serhosil 
mevasi!

Uni bayroq qilib olgan toʻdalar 
birlashib, mazmun va mohiyatan yakdil 
doiralarda juda katta kuchga, hatto bir-biriga 
tazyiq oʻtkazadigan, zugʻum qiladigan, 
 boshqaradigan nomsiz qudratga aylanadi. 

Bu illat ajdodlarimizni necha-necha 
asrlar birodarkushlik holatida ushlab turgani 
nahot bizga dars boʻlmadi? Kushonlar, 
somoniylar, qoraxoniylar, xorazmiylar kabi 
bir tilda soʻzlashib, bir tuproqda ulgʻaygan, 
bir daryodan suv ichgan xalq “millatimiz 
uchun” tushunchasini “bosh qa yerlik boʻlsa, 

Mahalliychilik — jamiyatga yot unsur: tinch-
totuv kun kechirayotgan qoʻshnilar orasiga 
nifoq tushadi, devor oshirib qoʻshni chorbogʻga 
tosh otiladi. Bir qorindan talashib tushgan, bir 
qozondan ovqat yeb, bir dasturxondan tuz totgan 
aka-ukalarni, opa-singillarni bir-biriga gijgijlaydi. 
Birodarkushlik — mahalliychilikning serhosil 
mevasi!

MILLIY O‘ZLIKNI ANGLASH
mahalliychilikni yoʻqotishdan boshlanadi

Respublika Maʼnaviyat va maʼrifat kengashining oʻtgan yil yakunida boʻlib oʻtgan kengaytirilgan yigʻilishida ham 
hududlarda mana shunday maskanlar tashkil etilishi zarurligi aytildi. Xayrli tashabbusning qanoti bor, deganlaridek, 
bugun joylarda Maʼnaviyat xiyobonlari tashkil etila boshladi. Yaqinda Toshkent viloyatining Angren shahrida aholi 

ixtiyoriga topshirilgan ana shunday xiyobonda xalqimiz maʼnaviyatga hamisha ehtiyoj sezib yashashiga 
yana bir bor guvoh boʻldik.

Obod manzillar

Bir jafokash oila na tinim bildi, na qoʻnim,
Na turmushda fayz bor edi, na ishida bir unum.
Adolat-u halovatdan hech oshnolik koʻrmagan,
Zahmat chekib, jon chekib ham bir roʻshnolik koʻrmagan.

Oʻshal ogʻir zamonlarga bir zum qaytayin endi,
Qiyin kechgan majlislardan bir gap aytayin endi:
Ogʻzakidan doimo “besh” olib kelgan qalloblar,
El boshiga ish tushganda tirqiragan kazzoblar.

Zamon ichra shikva aylab har toʻgʻri-yu egridan,
Otdan tushgan boʻlsalar-da, tushmagandi egardan.
Oʻylamangkim, bu moziydan bir naql yo rivoyat,
Bu — yaqin shu oʻtmishdan bir munglugʻ, hazin hikoyat.

Mana shunday kunlar aro tugʻildi u qizaloq,
Misoli bir qizgʻaldogʻ-u misoli bir ismaloq.
Bu xonadon farzandlari — yangi zamonga timsol,
Bir qizaloq oʻsdi bunda bugʻdoy maysasi misol.

Qiz bolani ne uchun biz “onajon” deb alqaymiz,
Jism-u joni jonga payvand, jonajon deb alqaymiz.
Uch yoshidan otasining yonida u pildirab,
Paykallarga borar edi shoʻx irmoqday jildirab.

Guliraʼno qoʻygandilar garchi uning ismini,
Bolalikdan sogʻinardi bugʻdoyzorlar isini.
Bir qoʻmsovday kechar edi polaponlik pallalar,
Xayolini band etardi u yam-yashil dalalar.

Qoʻsh qizaloq yayrar edi oila gulzorida,
Oʻgʻil bola yoʻq edi lek dilbandlar qatorida.
Elda bunday otalarni jannatiy derlar asli,
Umr ayni yoz faslidir, umr saraton fasli.

Inshoolloh, el oldida yorugʻ boʻlgay yuzimiz,
Otasiga aytdi bir kun Guliraʼno qizimiz:
Bagʻringizda mayli shod-u xandon oʻynab-kuloyin,
Oʻgʻlim yoʻq deb oʻksinmang hech, men oʻgʻlingiz boʻloyin.

Oʻtdi qancha ranj-u alam, oʻtdi qancha riyozat,
Mamlakatda el oʻzgardi, oʻzgardi ham siyosat.
Qaldiroqlar toʻldirganday yer-u koʻk, osmonlarni,
Bosh Meʼmori keldi oxir bu davr-u zamonlarni.

* * *
Koʻrmayin bu ayyomlarning koʻrkam qasri bunyodin,
Ne-ne Haziniy bobolar hazin oʻtdi dunyodin.
“Oʻtkan kunlar” asorati ketmas hargiz dillardan,
Qodiriy ham bir mehmonday ketmish bu manzillardan.
Maʼmurjoni jon berganda navo aylar chogʻida,
Butun bir el jon bergandi Margʻilonning bogʻida.

Taʼqiqlangan qoʻshiqlardan aytsin tirik shohidlar —
“Oʻzbegim” deb armon bilan oʻtdi Erkin Vohidlar...
Yangi zamon shiddatlidir, oʻtar gulduros solib,
Uning har bir toshqinidan bir “Shohnoma” ol yozib.

Nainki bir Fargʻonada, borliq kavnu makonda,
Bir tong otdi yarqiragan yangi Oʻzbekistonda.
Bu sheʼrimni men atayin yo joʻrtaga choʻzmadim,
Ona yurtim, xasingdan ham aslo koʻngil uzmadim.

Garchi tunlar paykalida donday bir soʻzga zorman,
Oʻrogʻing ham, mashogʻing ham, boshogʻingda ham borman.
Bu sheʼrimni senga bitdim, bosdi hayajon, singlim,
Guliraʼno, jon singlim-ay, Guliraʼno, jon singlim!

* * *

Oʻzbekiston Qahramoni Lola opa shogirdi —
Qiz bolaning otasiga joni doim ogʻrirdi.
Zukko edi, Londonlarda olsa boʻlardi taʼlim,
Lekin unga shu zahmatkash zotlar boʻldi muallim.
Yiroq edi kibr-u havo, soxta sharaf-shonlardan,
Tuproq ilmin oʻrgandi u tuproqday insonlardan.

* * *

Ona yurtim, men bolangman, qosh-u koʻzim oʻzingsan,
Otajonim oʻzingdirsan, onajonim oʻzingsan.

Qoʻllaringning qadogʻida ming-ming taqdir izi bor,
Kaftlaringda bugʻdoy isi, non va tandir isi bor.

Guliraʼno desam, shu on bugʻdoy, non isi kelar,
Sogʻintirgan singillarning mehribon isi kelar.
Shu boisdan dunyoda eng xushroʻyimsan, Vatanim,
Bugʻdoyboʻyim Vatanimsan, xushboʻyimsan, Vatanim!

Sen oʻzingsan zahmatlarga bardosh bergan, dosh bergan,
Duo aylab, el-u yurtga quyosh bergan, osh bergan.
Millyon-millyon botmon boʻldi koʻtargan xirmonlaring,
Oltin boshoq tonglar boʻldi ming yillik armonlaring!

Hali bu xalq millat boʻlib bunday bugʻdoy oʻrmagan,
Bugʻdoy oʻrib, xirmon koʻrib, bunday xirmon koʻrmagan.
Sadagʻasi ketsang arzir davr-u davronlar uchun,
Vatanim deb jonin tikkan mardi maydonlar uchun!

Shu elimga davlat bersin, gʻurur bersin, nomus-or,
Rizq-u roʻzin butun qilsin Yaratgan parvardigor.
Dilbandlarga ona Vatan yagonadir, tanhodir,
Guliraʼno bugʻdoylari — millyon-millyon tonnadir!

Bir qizingda qancha xislat, qancha hikmat koʻrdim men,
Bugʻdoyzorlar aro kezib bugʻdoy soʻzim oʻrdim men.
Ey Fargʻona, zamonaviy Kumushxonlar diyori,
Guliraʼnolaring bugun kelajak bunyodkori.
Shu boisdan dunyoda eng xushroʻyimsan, Vatanim,
Bugʻdoyboʻyim Vatanimsan, xushboʻyimsan, Vatanim!..

gulira’no bug‘doylari 
Kelajak bunyodkorlariga

Sirojiddin SAYYID,
Oʻzbekiston xalq shoiri

Davlatimiz rahbari 2021-yili Andijon 
viloyatiga tashrifi chogʻida “Andijon 
zaminida yashab oʻtgan, oʻzidan yaxshi 
nom qoldirgan mashhur ilm-fan, sanʼat va 
madaniyat, adabiyot namoyandalarining 
oʻlmas merosi viloyat ahlining bugungi 
ulkan yutuqlari uchun mustahkam zamin 
boʻlayotgani shubhasiz. Shu sababli 
boʻlajak Yangi Andijon shahri markazida 
“Maʼnaviyat xiyoboni” tashkil etib, 

ularning xotirasiga bagʻishlab yodgorlik 
oʻrnatsak”, deya taklif bildirgandi.

Respublika Maʼnaviyat va maʼrifat 
kengashining oʻtgan yil yakunida boʻlib 
oʻtgan kengaytirilgan yigʻilishida ham 
hududlarda mana shunday maskanlar tashkil 
etilishi zarurligi aytildi. Xayrli tashabbusning 
qanoti bor, deganlaridek, bugun joylarda 
Maʼnaviyat xiyobonlari tashkil etila boshladi. 
Yaqinda Toshkent viloyatining Angren 
shahrida aholi ixtiyoriga topshirilgan ana 
shunday xiyobonda xalqimiz maʼnaviyatga 
hamisha ehtiyoj sezib yashashiga yana bir bor 
guvoh boʻldik.

Bu viloyatdagi birinchi Maʼnaviyat 
xiyoboni emas. Joriy yil 4-aprelda Chirchiq 
shahri Tinchlik mahallasidagi fuqarolar 
bilan ochiq muloqotda Toshkent viloyati 

hokimi Zoir Mirzayev ushbu manzilda 
Maʼnaviyat xiyobonini tashkil etish boʻ-
yicha mutasaddilarga koʻrsatma bergan 
edi. Bir oydan ziyod muddatda Maʼnaviyat 
 xiyoboni bitkazilib, foydalanishga 
topshirildi. Davlat va jamoat tashkilotlari 
vakillari, nuroniylar, maʼnaviyat sohasi 
xodimlari, 22 ta shahar va tuman hokimlari 
ishtirokida ochilgan xiyobonga kirgan kishi 
aholining maroqli dam olishi va madaniy 
hordiq chiqarishi uchun yetarli sharoit 
yaratilganini koʻradi.

Xiyobonda oʻrnatilgan radiouzeldan 
taralayotgan kuy-qoʻshiqlar kelganlarga 
koʻtarinki ruh bagʻishlasa, jadidlar ijodidan 
olingan iqtiboslar yoshlar maʼrifatini boyitishga 
hissa qoʻshadi. Ham maʼnan, ham jismonan 

chiniqishni istaganlar shaxmat-shashka 
oʻynaydi, sogʻlom turmush tarziga befarq 
boʻlmaganlar maxsus yoʻlakchada yugurib, 
mashq qiladi. Koʻngilochar tadbirlar va 
maʼnaviy-maʼrifiy kechalarga moʻljallangan 
sahna, nuroniylar uchun qulay dam olish 
oʻrindiqlari bayramlarning yanada fayzli 
oʻtishiga xizmat qiladi. Bolalar muzqaymoq 
pavilyonida miriqib muzqaymoqxoʻrlik qiladi, 
yosh rassomlar manzarali daraxtlar, turfa gullar, 
ularga hamohang favvoradan ilhomlanadi. 
Xiyobonda maʼnaviy-maʼrifiy, koʻngilochar 
tadbirlar muntazam oʻtkazib kelinmoqda.

— Viloyat markazidagi katta bir bogʻ 
hududida “Matonat madhiyasi” yodgorligi 
oʻrnatilganida rosa xursand boʻlgandik. 
Chunki farzandlarimizni poytaxt dagi 

Gʻalaba bogʻiga olib borishga har yili 
ham imkonimiz boʻlavermaydi, — deydi 
chirchiqlik Umida Joʻrayeva. — Endi 
 Nurafshonda ham oʻziga xos xotira 
 maydoni bor. Viloyatlarda xiyobonlar, 
zamonaviy parklar tashkil etilayotgani eng 
toʻgʻri yechim. Chunki yurtimizning qaysi 
hududida yashashidan qatʼi nazar, har bir 
kishi madaniy hordiq chiqarishga, koʻngil-
ochar tadbirlarda ishtirok etishga haqli. 
Buning uchun poytaxtga borish shart emas. 
Chekka qishloqlarda ham sharoit yaratishga 
davlatimizning qurbi yetadi.

— Ilk Maʼnaviyat xiyobonining ochilish 
marosimida viloyatimiz hokimi barcha 
tuman va shaharlarda mana shunday 
ziyo manzillarini tashkil etish kerakligini 
taʼkidlagach, masʼullar ishga kirishgan edi, 
— deydi Angren shahri hokimligi axborot 
xizmati rahbari Gulshoda Shaxonova. — 
Shunga koʻra, Angren shahri “Nurchi” 
mahalla fuqarolar yigʻini hududida 
ham Maʼnaviyat xiyoboni tashkil etildi. 
Xiyobonning shahar markaziy kutubxonasi 
yonida joylashgani ayni muddao. Yaqinda 
kutubxona binosida ham maʼnaviyat mas-
kani faoliyat boshlagan edi. Kitobxon 
hamshaharlarimiz kutubxonaga kirmay 
ketmaydi. Maʼnaviyat maskani faoliyati bilan 
ham tanishadi. Maskanda tungi navbatchilik 
tashkil qilingan boʻlib, kitobxonlik tadbirlari 
kechgacha davom etadi. Shu maʼnoda, 

bir-biriga yaqin boʻlgan Nurchi va Istiqlol 
koʻchalari endi mazmunan ham uygʻun 
boʻldi.

Angrenlik 1500 dan ortiq kishi ishtirok 
etgan  tantanali  ochilish marosimida turli 
koʻrgazmalar namoyish  qilindi. Milliy 
kurash, boks boʻyicha sport musobaqalari 
tashkil etildi. Gʻoliblar  viloyat hokimligi, 
Respublika Maʼnaviyat va maʼrifat markazi 
Toshkent viloyati boʻlimi va Angren shahri 
hokimligi tomonidan munosib taqdirlandi. 

Tadbir qatnashchisi Gulnoza 
Sattorovaning quyidagi gaplari eʼtiborimizni 
tortdi: “Bolalarimizni istirohat bogʻlari-yu 
sitilargagina emas, Maʼnaviyat xiyoboniga 
ham olib kelsak, qanday yaxshi. Ular ulugʻ 
insonlar haqida koʻp maʼlumot oladi, kitob 
oʻqish boʻyicha musobaqalarda qatnashadi, 
sport bilan shugʻullanadi. Eng muhimi, 
pul sarflashga zarurat yoʻq. Xiyobonning 
ochilishi har tomonlama ezgu ish boʻldi”. 

Ha, bugun har ikkala Maʼnaviyat xiyoboni 
nuroniylar, yoshlar va aholining barcha 
qatlami vakillari bilan doimiy gavjum. 
Yoshlar oʻrtasida olomon madaniyati, 
Gʻarbga taqlid uchrab turgan bir paytda 
xalqona maskanlarda oʻtkazilayotgan 
bayram-u tadbirlar samarasi maʼnaviyatimiz 
rivojiga xizmat qiladi deb ishonamiz.

Munojat MOʻMINOVA,
“Yangi Oʻzbekiston” muxbiri

MA’NAVIYAT XIYOBONI 
TARATGAN ZIYO

Bundan toʻrt yil avval 
poytaxtimiz markazida qad 
rostlagan Adiblar xiyoboni tez-
tez kelib turadiganlar uchun 
haqiqiy maʼnaviyat maskaniga 
aylanib borayotir, desak 
mubolagʻa boʻlmaydi. Xiyobon 
ochilgan dastlabki kezlardanoq 
bu goʻsha yurtimizning 
turli hududlaridan keluvchi 
adabiyotga mehri baland, 
kitobxon yoshlar bilan gavjum 
boʻldi. Ularning aksariyati 
bunday ziyo maskanlari oʻzlari 
yashayotgan hududda ham 
boʻlishini istar edi.

Odamlar bor — haydab yurar faqat suruv-suruv gap,
Guliraʼno bugʻdoylari — Fargʻonada “duv-duv” gap.
Guliraʼno kim oʻzi u, deb soʻrarsiz ehtimol,
Rishtondagi “Qayragʻoch”da unib-oʻsgan navnihol.

Behisht bogʻidan nishon deb, dilkash debon, dilrabo,
Bu joylarni maqtab oʻtgan hatto Muqimiy bobo.
Aytay endi, ey yoronlar, kelgach gapning xonasi,
Yoʻlchiboydir otasi-yu, Ozodaxon — onasi.

Bu “Qutlugʻ qon” romanida kelgan Yoʻlchiboy emas,
Ammo-lekin, nega, doʻstlar, bu Yoʻlchiboy boy emas?..
Kimlar igʻvo oʻchogʻiga oʻt qalab, oʻt yoqardi,
Diydiragan paykallardan mustaqillik boqardi.

Haq-huquqi toptalgan bir millatning zorlaridan
Soʻylar edi uch kunlik don Vatan omborlaridan.
Hamma narsa bor edi-yu, goʻyo erk ham bor edi,
Hamma narsa bor edi, lek el-u yurt nochor edi.

Oʻshal ogʻir kunlar aro ragʻbat topmay, eʼtibor,
Yurtim, ne-ne Yoʻlchiboyday dehqonlaring boʻldi xor.
Yot ellarda xor-u abgor — misli sabil jonlaring,
Mardikorlik bozorlarin toʻldirdi oʻgʻlonlaring.

Tund, qorongʻi kechalarda chirogʻing yonmay sira,
Yupun, gʻarib roʻzgʻoringni battar etardi xira.
Oʻsha paytlar boshlangandi fermerlik harakati,
Na barori bor edi, na bor edi barakati.

Er-u xotin fermer boʻldi yaxshi niyatlar bilan,
Yer olishdi, yer chopishdi ming aziyatlar bilan.
Lekin bordir ushbu ishda maʼlum qonun-qoida:
Barcha ishlov boʻlmogʻi shart oʻz vaqti, oʻz joyida.

Ammo qiziq edi davr: gʻoya bor-u, muhit yoʻq,
Oʻgʻit boʻlsa, suv tanqisdir, suv boʻlsa gar — oʻgʻit yoʻq.
“Er-u xotin — qoʻsh hoʻkiz” deb yarim tunda qaytardi,
Ayol boshi bilan xotin traktor ham haydardi.


